
ПщIэ зыхуэсщI си лъэпкъэгъухэ!
Хабзэ дахэ хъуауэ, шыщхьэуIум и 1-р, Хэкум 

къэзыгъэзэжа адыгэхэм я махуэр, щагъэлъапIэ 
Къэбэрдей-Балъкъэрым, Къэрэшей-Шэрджэ-
сым, Адыгейм. Мы махуэр лъэпкъ махуэгъэп-
сым адыгэхэм я зы махуэ лъапIэу илъэс 25-м 
щIигъукIэ узэIэбэкIыжмэ хэуващ. Ар Адыгэ 
 Республикэм къэрал унафэкIэ къищтащ 1998 
гъэм. Къэбэрдей-Балъкъэрымрэ Къэрэшей-
Шэр джэсымрэ Дунейпсо Адыгэ Хасэм и жэр-
дэмкIэ 2010 гъэ лъандэрэ щагъэлъапIэ.

Къэрал куэдым щыпсэу адыгэхэр зыхэс 
лъэпкъхэм пщIэ къыхуащIу, я IэщIагъэ-щIэны-
гъэкIэ ехъулIэныгъэфIхэр къагъэлъагъуэу но -
бэм къызэрысар ину ди гуапэщ. Ауэ дэнэ щIы -
пIэ ахэр щымыпсэуми, сыт хуэдэ бзэкIэ мыпса-
лъэми, ягури я псэри ХэкужьымкIэ къэгъэзащ, 
ар я плъапIэу мэпсэу.

Мы лъэхъэнэм Тыркум, Сирием, Иорданием, 
Израилым, Европэм хыхьэ къэралхэм, Амери-
кэм и Штат Зэгуэтхэм, Косовэ щIыналъэм, нэ-
гъуэщI щIыпIэхэми къиIэпхъукIыжауэ Къэбэр-
дей-Балъкъэрым цIыху 3000 щопсэу, Адыгэ 
 РеспубликэмкIэ зыгъэзахэм я бжыгъэр 2500-м 
ноблагъэ, Къэрэшей-Шэрджэсым цIыху 34-рэ 
исщ.

Къыздихьэжа лъахэм щызекIуэ къэрал хабзэ-
хэр зыгъэзащIэ, Хэкум и зыужьыныгъэм псэ е-

КъБР-м и Iэтащхьэ КIуэкIуэ Казбек Налшык и «КъуэкIыпIэ» хьэблэм и гъуэгу 
хуэIухуэщIэхэм епха лэжьыгъэхэр зэрыщекIуэкIым щыгъуазэ зищIащ. Мыбы 
школыщIэм и хъуреягъкIэ къыщылъ щIыпIэри зыхуей щыхуагъазэ. ЕджапIэм 
гъэ еджэгъуэщIэм ирихьэлIэу, фокIадэм, и бжэхэр къызэIуихынущ. 

ИджыпстукIэ гъуэгуухуэхэр школым екIуалIэ лъэс лъагъуэхэм, машинэ гъэу-
выпIэхэм, удзыпцIэм иубыдыну Iыхьэм йолэжь, жэщ уэздыгъэхэр трагъэувэ. А псом 
и фIыгъэкIэ еджапIэм и хъуреягъыр теплъэкIэ екIуу, езыри шынагъуэншэу щыты-
нущ. 

КъБР-м и Iэтащхьэ КIуэкIуэ Казбек 
Правительствэм хэтхэм зэIущIэ ядри-
гъэкIуэкIащ, нэхъ пасэу ящIа унафэхэр 
гъэзэщIа зэрыхъумрэ республикэм и 
цIыхубэ-экономикэ зыужьыныгъэм еп-
ха Iуэху щхьэхуэхэмрэ ятеухуауэ. 

ЗэIущIэм хэтащ КъБР-м и Iэтащхьэм и 
Администрацэм и УнафэщI Къуэдзокъуэ 
Мухьэмэд, Правительствэм и УнафэщIым 
и япэ къуэдзэхэу Говоров Сергейрэ 
 Къуныжь МуIэедрэ, Правительствэм и 
УнафэщIым и къуэдзэ Хъубий Марат, 
 КъБР-м ухуэныгъэ Iуэхухэмрэ псэупIэ-
коммунальнэ хозяйствэмкIэ и министр 
Бэрбэч Алим, егъэджэныгъэмрэ щIэны-
гъэмкIэ министр Езауэ Анзор, экономикэ 
зыужьыныгъэмкIэ министр Рахаев Борис 
сымэ. 

Республикэм и Iэтащхьэм къыхигъэ-
щащ, илъэс блэкIам елъытауэ, республи-
кэм хьэпшып къыщIэзыгъэкI и про-
мышленностым къыхуэлэжьар проценти 
115-м зэрынэсар. КъэпщытакIуэхэм къы-
зэрагъэлъэгъуащи, хьэпшыпхэм елэжь-
хэм ейр проценти 126-м нэсащ, ухуэны-

гъэм ейр - проценти 103,8-м,  мэкъумэшым 
- проценти 103,9-м, сату Iуэхум - проценти 
107,7-м. Экономикэм и щытыкIэр къэзы-
гъэлъагъуэ бжыгъэ псоми зэрыхэхъуэр 
нэрылъагъущ. 

Къуныжь МуIэед къызэхуэсахэр щи-
гъэгъуэзащ КъБР-м и Iэтащхьэ КIуэкIуэ 
Казбек и унафэм тету, шы щхьэуIум и 1-м 
аргуэру, илъэс еплIанэ хъуауэ, бюджет 
IэнатIэм Iутхэм я улахуэм зэрыхагъэ-
хъуэнум. Абы хиубыдэнущ цIыху мин 
34,2-рэ: социальнэ IэнатIэр, медицинэм 
епхахэр, егъэджакIуэхэр, щэнхабзэмрэ 
спортымрэ я лэжьакIуэ -хэр, мафIэс-
гъэункIыфIхэр, къегъэла кIуэ хэр, Iэщ 
 дохутырхэр, МФЦ-м и лэжьа кIуэхэр, къэ-
рал  къулыкъущIэхэм ящымыщу дэIэпы-
къуэгъу хъу къудамэхэм хиу быдэхэр. 

КъинэмыщIауэ, зэIущIэм щытепсэ лъы-
хьащ Бахъсэн псы къыдэшыпIэ зэрыIыгъ 
зэрыщаухуэм, псэупIэ-коммунальнэ хо-
зяйствэр IэмэпсымэщIэхэмкIэ къызэ-
рызэ рагъэпэщымрэ бжьыхьэ-щIымахуэ 
пIалъэм зыхуэгъэхьэзырын зэрыхуейм-
рэ. 

КъБР-м и Iэтащхьэ КIуэкIуэ Казбек зригъэлъэгъуащ ЩIалэгъуалэ зэчиифIэхэм 
я уардэунэм и ухуэныгъэр зэрекIуэкIыр.

Унэм и архитектурэр хуокIуэ жылагъуэ, щэнхабзэ, творческэ зэIущIэхэр щра-
гъэкIуэкIыу щIалэгъуалэр щызэхыхьэн утыку къызэгъэпэщынымкIэ зыхуагъэувыжа 
къалэныр гъэзэщIа хъуным. Абы метр зэбгъузэнатIэу мин 22-м нэблагъэ еубыд. Уар-
дэунэм хэтынущ концерт щат, зыкъэгъэлъэгъуэным зыщыхуагъэхьэзыр пэшхэр, 
творческэ унэтIыныгъэ зэхуэмыдэхэмкIэ лъэщапIэхэр. Ухуэныгъэм щхьэгъуб-
жэшхуэхэр хэлъынущ, къалэм и щIыпIэ дахэхэм ухигъаплъэу.

- ЩIалэгъуалэ зэчиифIэм я уардэунэр зыхуэдэ щымыIэ ди Урысейм, лъэпкъ 
зэмылIэужьыгъуэхэр щыпсэу Къэбэрдей-Балъкъэрым я лъэпкъ щэнхабзэ лъапIэны-
гъэхэр хъумэным, щIалэгъуалэм я зыужьыныгъэм хуэгъэпса центр лъэщ хъунущ, - 
жиIащ КIуэкIуэ Казбек. 

Москва къалэм, ТекIуэ-
ныгъэм и музейм, иджы-
благъэ утыку къыщра-
хьащ Украинэм щекIуэкI 
дзэ Iуэху хэхам (СВО) и 
ветеранхэм ятеухуа хъы-
бархэр зэрыт «Нет уз 
 святее товарищества» 
тхылъыр. 

ЛЭЖЬЫГЪЭР «Хэкум и 
хъумакIуэхэр» фондым 
къы дигъэкIащ, тхакIуэ 
При лепин Захар и редак-
цэм щIэту. Мыр етIуанэ 
апхуэдэ тхылъщ. Япэм, 
«Жизнь за други своя» 
зыфIащам, щытеп сэлъы-
хьауэ щытащ мы гъэм 
Москва щыIэ ВДНХ-м ще-
кIуэкIа «Урысей» дунейпсо 
гъэлъэ гъуэныгъэ-зэхы-
хьэм. 

Иужьрей лэжьыгъэм 
 ихуащ СВО-м хэтхэм я хъы-
бар 43-рэ. Тхылъыр щагъэ-
хьэ зырым, фондым и къу-
дамэхэм Iэрагъэхьат дзэ 
Iуэху хэхам и ветеранхэмрэ 
абы хэкIуэдахэм я Iыхь-
лыхэмрэ къабгъэдэкIыу 
хъыбар 750-м щIигъу.

- Ди къалэну къэтлъы-
тащ лIыхъужьхэм зэрахьа 
лIыгъэр къэтIуэтэжыну, 
тхыдэм къыхэднэну. Абы 
щхьэкIэ тэмэму къыт -
щохъу СВО-м хэтхэм я хъы-
бархэр къы щыIуэтэжа къы-
дэкIыгъуэм пытщэныр. 
Япэ тхылъыр къэралым и 
щIыналъэхэм щызэбг ры-
кIащ. Ар яIэрыхьащ биб-
лиотекэхэм, музейхэм, те-
атрхэм. Мы лэжьыгъэм 
тращIыкIыу, спектаклхэр 
ягъэуващ, икIи абыхэм 
ирагъэблэгъащ ветеран-
хэмрэ я унагъуэхэмрэ. 
«Нет уз святее товарище-
ства» тхылъыр зытеухуар 
лъа гъуныгъэмрэ гугъэм-
рэщ. Дауэ хъуми, лIыгъэр 

«Мой бизнес» щIыналъэ IуэхущIапIэм бадзэуэгъуэм и 
29-м къызэIуихащ хьэрычэт Iуэху къыщIэзыдзэхэм 
 папщIэ «Азбука предпринимателя» дерсхэм я иужьрей 
Iыхьэр.

МАХУИПЛIЫМ къриубыдэу абы хэтхэм бизнес-проект 
зырыз ягъэхьэзырынущ. ЩIалэгъуалэм Iэмал ягъуэтынущ 
зи ныбжьыр илъэс 14-м къыщыщIэдзауэ 25-м нэс хъухэм 
ящыщу хьэрычэт Iуэху мыинрэ курытрэ къызэIузыхыну 
 хуейхэм зэрызыщIагъакъуэ ахъшэ саугъэтыр къыщахь 
зэхьэзэхуэм хэтыну. Зи лэжьыгъэ пхызыгъэкIыфхэм я 
Iуэхур къызэрагъэпэщыным тегъэщIауэ КъБР-м Эконо-
микэ зыужьыныгъэмкIэ и министерствэм сом мини 100-м 
щегъэжьауэ сом мин 500-м нэс ярет.

- Иджыри къэс къэмыхъуауэ, мы гъэм икъукIэ куэд 
 къекIуэлIащ мы дерсхэм. Гуп къэс цIыху 20 хэтащ. Япэ 
 гупитIым еджэныр зэфIагъэкIри, я проектхэр зэхагъэу-
ващ, мы зэманым зэхъуэкIыныгъэ гуэрхэр абыхэм халъ-
хьэж. Къыхэзгъэщыну сыхуейт, цIыхухэм я псэукIэр езы-
гъэфIэкIуэну Iуэхухэм хуэгъэза проектхэр нэхъыбэ зэры-
хъуар. ЩIалэгъуалэр хущIокъу республикэм щымыIэ гуэр-
хэр къагупсысу къызэрызэIуахыным. Абы уримыгушхуэу 
къанэркъым, - жеIэ КъБР-м экспортым щIэгъэкъуэн  хуэхъу 
центрым и лэжьакIуэ Кульбаев Марат.

Абы дыщIигъуащ егъэджэныгъэр «Хьэрычэт мыинымрэ 
курытымрэ» лъэпкъ Iуэхур гъэзэщIэным хыхьэу, КъБР-м и 
«Мой бизнес» IуэхущIапIэм пщIэншэу къызэрызэригъэ-
пэщыр. Абы и дэIэпыкъуэгъущ КъБР-м Экономикэ зыу-
жьы ныгъэмкIэ и министерствэр.

КЪАНЩАУЭ Мэлычыпхъу.

Къэрал  лэжьакIуэхэм
я  улахуэм  хагъахъуэ

Ди хъуэпсапIэхэм далъэIэсыну!
Нобэ  Хэкум  къэзыгъэзэжахэм  я  махуэщ

мы блэжу хуэлажьэ защIэщ ахэр. Абыхэм мыма-
щIэу яхэтщ адыгэхэр нэхъыбэу щыпсэу рес-
публикэхэм щекIуэкI гъащIэм, экономикэм, 
щIэныгъэм, щэнхабзэм, егъэджэныгъэм, меди-
цинэм, нэгъуэщI IэнатIэхэми хэлъхьэныгъэ ин 
хуэзыщIхэр.

Къэрал къулыкъущIапIэхэми лъэкI къагъанэр-
къым хамэщI къикIыжа ди лъэпкъэгъухэр щIы-
пIэм хэгъэсыхьыжынымкIэ, я псэукIэр егъэ фIэ-
кIуэнымкIэ.

Хэкум къэзыгъэзэжа адыгэхэм я махуэр лъа-
пIэщ ди дежкIи къэкIуэжахэм я дежкIи. Дуней 
псом дыщикъухьами, нобэкIэ дызэрыщIэну, ды-
зэрыгъуэтыну Iэмал гъуэзэджэхэр диIэ хъуащи, 
ари фIыщ. Уи гуапэ мыхъуу къанэркъым хамэ 
къэрал щыпсэу ди лъэпкъэгъухэр хуэм-хуэмурэ 
адэжь щIыналъэмкIэ къызэреIэр щыплъагъукIэ. 
Сыхуейт апхуэдэхэм я бжыгъэм нэхъри хэ хъуэну, 
кIуэтэху нэхъыбэ хъуну.

ПщIэ зыхуэсщI си къуэшхэ, си шыпхъухэ!
Дунейпсо Адыгэ Хасэм и ГъэзэщIакIуэ гупми 

сэри къыдбгъэдэкIыу гуапэу сынывохъуэхъу зи 
хэку къэзыгъэзэжа адыгэхэм я махуэмкIэ.

Узыншагъэ, гъащIэ мамыр, ехъулIэныгъэ диIэ-
ну, лъэпкъым къыхуэщхьэпэн Iуэху куэд длэжьы-
ну си гуапэщ! Дыщыпсэу къэралыр зэредгъэ-
фIэкIуэным дыхущIэкъуу, ди нэхъыжьыфIхэм 
яхуэфащэу дыпсэуну си гуапэщ. Ди щыIэныгъэр 

ефIэкIуэну, ди хъуэпсапIэхэм далъэIэсыну, къэ-
зыгъэзэжахэр адыгэ щIыналъэм лъэ быдэкIэ 
щыувыну, щыбэгъуэну си гуапэщ!

Тхурехъу нобэрей махуэр угъурлы! ИрефIакIуэ 
лъэпкъхэм яку дэлъ зэныбжьэгъугъэр!

Дунейпсо Адыгэ Хасэм и Тхьэмадэ
СЭХЪУРОКЪУЭ  Хьэутий.

Си лъэпкъ мащIэр
зы хъужамэ...

Уз Iеищэ къызоуз,
Къызоузри - сегъэгыз.
Пхъэхым хуэдэу сызэпех,
КъысхыхьэхукIэ сегъатхъэ.
Къызэузми, си гуапэщ,
СрищIыкIми, сфIэлъапIэщ.
Уэ си узу, бетэмал,
ХыумыгъэщIыт зы мэскъал.
Адыгэ псоми еуалIэ,
Псори зы щIыпIэ ешалIэ.
Уеуз хъумэ - заIэтынщ,

Адэжь щIыналъэм
и кIэдахъуэм

Адэжь щIыналъэм и кIэдахъуэм
СыкъыщыкIатэм удз гъэгъауэ,
IэфIыгъэм гъащIэр щыз ищIынт,
Псэхугъуэр си псэм щыхэпщынт.
Адэжь щIыналъэм и къурш щIагъым
Си гъащIэр псыуэ къыщежьатэм,
ГуфIэгъуэ защIэу есхьэкIынт,
Къуршыбгъэ лъагэр псым къищынт.

МЕРЭТЫКЪУЭ Метин, 
Голландие, Амстердам.

Лъагъуныгъэмрэ 
гугъэмрэ

ХьэрычэтыщIэ ныбжьыщIэхэм къахохъуэ

КъБР-м и Iэтащхьэ КIуэкIуэ Казбек дзэ Iуэху хэхам 
хэтхэм УФ-м ЗыхъумэжыныгъэмкIэ и министерствэм зэ-
гурыIуэныгъэ щращIылIэкIэ, зэ тыгъуэу ират ахъшэр 
сом мелуан 1,1-м нагъэсыну унафэ ищIащ. 

ЩIыналъэм щат а ахъшэр мэкъуауэгъуэм сом мин         
805-м нагъэсауэ щытащ. ИпэкIэ УФ-м Зыхъумэжыны-
гъэмкIэ и министерствэм зэгурыIуэныгъэ езыщIылIахэм 
зэ тыгъуэу ират ахъшэр сом мини 195-м къыщрагъажьэ -
ри, сом мин 400-м нагъэсауэ щытащ. 

Аращи, ЗыхъумэжыныгъэмкIэ министерствэм зэгу ры-
Iуэныгъэ езыщIылIэхэм Къэбэрдей-Балъкъэрым зэ ты-
гъуэу щрат ахъшэ псори зэхэту сом мелуан 1,5-м нэсынущ.

Дзэ Iуэху хэхам хэтхэм папщIэ

къызыхэкIыр Дыкъэзыгъэ-
щIам, дыкъэзыухъуреихь-
хэм, Хэкум яхудиIэ лъа-
гъуныгъэрщ, - жеIэ Уры-
сейм зы хъумэжыныгъэм-
кIэ и министрым и къуэ дзэ, 
«Хэкум и хъумакIуэхэр» 
фондым и унафэщI Ци-
вилёвэ Аннэ.

Прилепин Захар къе-
лъытэ зауэм щымыIэхэми 
ТекIуэныгъэм папщIэ лэ-
жьыгъэ пыухыкIа ира-
гъэкIуэкI хъуну, ар къэрал 
Iуэхуу зэрыщытым трагъа-
щIэу. «Дзэ Iуэху хэхам за-
уэлIхэмрэ офицерхэмрэ я 

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Ухуэныгъэр зэрекIуэкIым зыщегъэгъуазэ

закъуэкъым хэтыр, атIэ 
абы щыIэщ ди скульптор-
хэри, усакIуэхэри, сурэ-
тыщIхэри, къапщтэмэ, 
цIыху бэр зэ рыщыту. Тхы-
лъым щызэхуэхьэса тхы-
гъэ хэр зытеухуахэр куэдым 
яцIыхуркъым,  дауи. Ауэ 
нобэрей щIэблэм ищIэн 
 хуейщ абыхэм я лIыгъэр 
зыхуэдэр. НэгъуэщIу жып-
Iэмэ, лIыхъужьхэм я щап-
хъэр дгъэ лъэгъуэну ды-
хуейщ», - къыхегъэщ тха-
кIуэм. 

БАГЪЭТЫР  Луизэ.

ТхылъыщIэ

Хэхэсхэм  я  усэхэр

Уи хущхъуэгъуэр къагъуэтынщ.
Гъуэгу нэхъыфIым дытепшэнщ,
МыхъумыщIагъэм дыхэпшынщ.
Сэ си узыр хэт къищIэн?
Си щэхуфIыр къыздищIэн?
Адыгагъэрщ къызэузыр,
ЦIыху пэжагъырщ сэ сызысыр.
ЗэрыцIалэми си узыр,
Сыхъужынут зэуэзэпсэу:
Си лъэпкъ мащIэр зы хъужамэ,
Iуащхьэмахуэ тлъагъужамэ!

ДЫГЪУЖЬ  ФуIэд, 
Сирие, Хъышние къуажэ.



Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

ТхьэкIумэм  зэхих
нэхърэ - нэм  илъагъу.

Лъэпкъ Iущыгъэ:

ХамэщI сыщытхъэ нэхърэ…

Хэкужьым къина адыгэхэм я     
бжыгъэм ебгъапщэмэ, хамэ къэрал-
хэм щыпсэу ди лъэпкъэгъухэр хуэ -
дэ зыбжанэкIэ зэрынэхъыбэр зым 
дежкIи щэхукъым. ИлъэсищэкIэ 
екIуэкIа Урыс-Кавказ зауэм адыгэ-
хэр кIуэдыпIэм зэрыришам къи щы-
нэмыщIауэ, ПсыикIыжыр къахилъ-
хьэри, щIы хъурейм щызэбгри-
пхъащ, я бзэрэ лъэпкъыщхьэрэ 
IэщIэхуным нигъэсащ. Нобэ ахэр 
щопсэу Тыркум, Щамым, Иорда-
нием, Израилым, Германием, нэ-
гъуэщI щIыпIэ куэдхэми. Ауэ, дэнэ 
щымыпсэуами, адэжь лъахэм къы-
хуэпабгъэу, абы къыщагъэзэжыным 
щIэхъуэпсу, а хъуэпсапIэхэр нахуа-
пIэ зыщIынум и Iизыным пэплъэу 
илъэс пщIы бжыгъэхэр къахьащ.

ХЪУАПСЭ и псэ кIуэдыркъым, жаIэ. 
Дэнэ щIыпIи узэрыщыпсэуфынум, 
 абдеж къыщекIуэкI дунейм зызэ ры-
хэб гъэзэгъыфынум шэч хэлъ къым, 
ауэ цIыхум псэупIэ хуэхъуар зэрыха-
мэщIыр щызыдищIэжым деж, пыIэ-
гъуэ къримыту зыгуэрхэр и гущIэм 
щопIэжьажьэ, я нэхъ щыIэкIэ тхъэ-
гъуэри IэфI щызымыщI гупсысэхэм 
зэпаIыгъэ. Ауэ, езым зэригъэпэщы-
жами, къыдалъхуауэ хэлъми, Хэкум 
епха хъуэпсапIэхэм абы къару къы-
халъхьэ, зриузэщIу, и гъащIэр ириу-
нэтIу. ЖызыIэн щыIэнщ мыпхуэдэ 
гупсысэкIэр таурыхъым ещхьу, ауэ 
адэжь лъахэм зи лъапэ къизыхьэжа 
дэтхэнэми абы ещхь гузыхэщIэщ 
иIэри, хэку гупсысэр зэрыгуащIэр 
нэрылъагъу абдеж щохъу.

Адыгэхэм хамэщIым фIы лъэпкъ 
къазэрыщемыхъулIам и щыхьэтщ 
Балкан хэгъэгум щекIуэкIа лъыгъа-
жэр. Уэсмэн икIи Урысей пащтыхьы-
гъуитIым я фейдэ зыхэлъхэм щхьэкIэ 
я зэхуаку къыдэхъуа зэпэщIэтыны-
гъэм лъэпкъ мащIэхэр зэхэзехуэн 
зэращIам, куэд дыдэм лъапсэкIуэдыр 
къазэрыхуигъэкIуар Балкан зауэм и 
тхыдэм къеIуэтэж. Минищэ бжыгъэкIэ 
а щIыпIэм къыщыщIидза адыгэхэм 
егъэзыпIэ ямыгъуэту мащIэ хэщIы-
ныгъи ягъуэтакъым. ИкIэм-икIэжым, 
Косовэ губгъуэм тэлайкIэ щетIысэ-
хащ. Псори зэхэту къапщтэмэ, щIэны-
гъэлIхэм зэратхымкIэ, цIыху мин 40-м 
нэблагъэ абдеж къыщыувыIэгъат. 

 Дунейр нэхъ къыщыщIидзыжынум 
мухьэжыр гъуэгум теувахэр пэплъа-
ми, ар къэхъуакъым: зыкъомым зы-
къа Iэтыжри, динкIэ къатехуэ тырку -
хэм я деж екуэшэкIыжащ, зыкъомми 
здэ тIысар псэупIэ яхуэхъуащ. Узым, 
мэ жэщIалIагъэм, зауэ кIэншэхэм къе-
ла ди лъэпкъэгъухэм мащIэ дыдэщ 
къахинар. Косовэ щIыналъэр иужькIэ 
зы хыхьа Югославие къэралыгъуэр 
къы щыунэхуми, гупсэхугъуэ ягъуэта-
къым адыгэхэм. Къэралыр лъэпкъ 
зэрыу кIым щыхыхьэм, щIэблэм и 
пщэдейм иригумэщI нэхъыжьхэм Хэ-
кум джэ пса лъэкIэ зыкъыхуагъэзащ, 
зауэ-ба нэм къыхашу зрашэлIэжыну 
къэлъа Iуэу.

Лъэпкъым мащIэкIэ зигу хупихыу а 
джэпсалъэр зэхэзыхахэм пIейтеи -
гъэу зыхащIар къэпIуэтэжыну гугъущ. 
Абы и жэуапт, хамэщIым къыщыхъуу 
щылIэжа лIэужь куэдхэм я гугъа-
пIэхэм пэджэжырт 1998 гъэм бадзэуэ-
гъуэм и 4-м «Совет Адыгей» газетым 
къытехуа хъыбарыр: Адыгэ Хэкум и 
 Iэтащхьэ Джарым Аслъэн, Къэбэр-
дей-Балъкъэрым и Iэтащхьэ КIуэкIуэ 
Валерэ, Къэрэшей-Шэрджэсым и Iэ-
тащхьэ Хубиев Владимир сымэ УФ-м 
и Президент Ельцин Владимир зыху а-
гъэзат Косовэ щIыналъэм щыпсэу 
адыгэхэр кърашыжу Адыгэ Хэкум къа-
гъэIэпхъуэжын зэрыхуеймкIэ. Адыгэ-
хэр щыпсэу хэгъэгуищым я лIы щхьэ-
хэр зэрызэдэлэжьам, я лъэпкъхэм 
яфI зыхэлъ къалъыхъуэу зэрыщытам 
и щыхьэтщ 1998 гъэм бадзэуэгъуэм и 
3-м Урысейм и Правительствэм къи-
щтауэ щыта 690-нэ унафэр. «Косовэ 
щIыналъэм щыпсэу адыгэхэр (шэр-
джэсхэр) Адыгэ Хэкум къэшэным 
етыпхъэ къэрал дэIэпыкъуныгъэм и 
IуэхукIэ» фIэщыгъэр зиIэ дэфтэрыр 
ди лъэпкъэгъухэм адэжь лъахэм и 
бжэр яхузэIузых Iуэху лъэщ хъуащ.

Урысейм и Правительствэм къэрал 
къулыкъущIапIэхэм унафэ яхуищIащ 
югослав лъэныкъуэм зыпищIэу Адыгэ 
Хэкум къихьэжынухэм я Iуэхур ира-
гъэжьэну. Пэжыр жыпIэмэ, Югосла-
вием и къулыкъущIэхэм яфIэфIыщэ 
хъуакъым адыгэхэр къэралым икIы-
жыну зэрыхущIэкъур. Куэд дыдэ 
 мыхъуми, лъэпкъ псом зиIэту нэ-
гъуэщI къэрал зэрыIэпхъуэр дунейпсо 
жы лагъуэм ахэр ирахужьауэ къащы-

хъуну къалъытэрт абыхэм. Урысеймрэ 
Югос лавиемрэ я зэпсэлъэныгъэхэр 
ма зэм нэблагъэкIэ екIуэкIащ. Iэп -
хъуэ ным епха Iуэхугъуэ псомкIи лъэ-
ны къуитIыр щызэгурыIуэфар ба-
дзэуэ гъуэм и 30-ращ. Сыхьэт 15-м 
ирихьэ лIэу абыхэм къащта зэ-
гурыIуэныгъэм зэрыадыгэ дунейуэ 
къы зэ щIиIэтат: шыщхьэуIум и 1-м 
пщэдджыжьым сыхьэти 10-м Косовэ 
щыпсэу адыгэхэр Хэкужьым хуэ-
зышэж гъуэгум теувэнут.

Косовэ адыгэхэм я тхыдэм лъэужь 
дахэ къыхэзына Жэмыфэ Гъэзий а 
Iуэхум ипэм къыщегъэжьауэ хэтащ. 
АдыгэбзэкIи урысыбзэкIи дунейм 
къытехьа гукъэкIыжхэм Жэмыфэм 
мыпхуэдэу щетхыж: «Косовэ щIына-
лъэм кIуэтэху щытыкIэр къыщы зэ-
щIэплъэрт. Адыгэхэм къэрал хабзэхэр 
къызэпаудыну хуейтэкъым, унафэр 
зыIэщIэлъ сербхэм я лъэныкъуэр 
 яIыгът. Сербхэм пэщIэщIэгъу яхуэ-
хъуа албанхэм адыгэхэр дунейм тра-
лъагъуэ мыхъуу ищIат а щытыкIэм. Зы 
дин зэдызэрахьэ пэтми, ахэр адыгэ-
хэм урыскIэ къеджэрт. Абы къикIым 
псалъэ лей тежыIыхьын хуейуэ къы-
щIэкIынкъым». Серб лъэныкъуэри са-
къырт. Косовэ адыгэхэм я нэхъыбэм 
зэрахьэр муслъымэныцIэт. Зыщыщ 
лъэпкъым щыхьэт техъуэ тхылъ 
гъунап къэм щыт серб гъунапкъэхъу -
мэ хэм ирамыгъэлъагъумэ, ткIиягъ 
къы кIэлъызэрахьэрт, ауэ зэрыадыгэр 
къы щащIэм деж, нэфIэгуфIэ хъухэ -
ри, уеблэмэ щIэгъэкъуэн къащыхуэ-
хъуи къыхэкIырт.

ЕкIуэкIа зэпсэлъэныгъэм ипкъ иткIэ 
Хэкум цIыхуи 112-рэ къихьэжыну те-
гушхуащ. Къежьэгъуэ пщIондэ я фIэщ 
хъуакъым косовэ адыгэхэм щалъ хуа, 
щыпсэуа, я лIахэм я хьэдэхэр зыщIэлъ 
щIыпIэр ябгынэну. Ар хьэлъэ дыдэщ, 
къыбгурыIуэнуи щытщ, ауэ къащIэ-
хъуэ бынымкIэ яIэ гумэщIыгъуэхэр, 
Хэкум хуаIэ лъагъуныгъэр гурыщхъуэ 
псоми ятекIуащ.

1998 гъэм шыщхьэуIум и 1-м зэры -
Iыгъыу япэ адыгэ гупышхуэр Хэкум 
къихьэжащ - я нэхъыжь дыдэ Жьэу 
Шухьиб я пашэу ТIуащIэм (Минераль-
ные Воды) къыщытIыса кхъухьлъа -
тэм къикIа ди лъэпкъэгъухэм щэ 
 бжыгъэкIэ хэкурысхэр IэплIэешэкIкIэ 
япежьат. Зыми игъэпщкIуртэкъым и 

нэпсыр, псори щыгуфIыкIырт къызэ-
плъэкIыжурэ зи нэпсыкIэр щIаутхы-
кIыу лъахэр зрагъэбгынахэм я 
щIэблэм къызэрагъэзэжым. «Си ныб-
жьыр здынэсам адрей дунеймкIэ 
къыщыхъунум сегупсысми хъуну къы-
щIэкIынт, ауэ сылIэну сыхуейкъым, 
сыпсэуну сыхуейщ, си щIэблэм я 
Iуэхур Хэкужьым зэрыщызэфIэувэ-
жыр слъагъуну сыхуейщ», - жиIат 
илъэс 90-м фIыуэ щхьэдэха Жьэу 
Шухьиб. Ар Хэкум къэкIуэжыну зэ-
рытриубыдам куэд дыдэ тригъэгуш-
хуат. ИкIи, жыIэн хуейщ, илъэгъуащ 
нэхъыжьыфIым бын насыпыр - Адыгэ 
Хэкум и къалащхьэ Мейкъуапэ пэ-
мыжыжьэу тIысыжащ Махуэхьэблэ 
фIэ щыгъэ дахэр зиIэ адыгэ къуажэр, 
Косовэ къикIыжа ди лъэпкъэгъухэм я 
унапIэр.

ГъащIэр матэ щIэдзакъым. Дауи, 
лъахэм къихьэжа ди лъэпкъэгъухэр 
щыIэкIэщIэм зрагъэзэгъэжурэ гугъу-
ехь гуэрхэри ялъэгъуащ, лъэпощхьэ-
по гуэрхэри къызэранэкIащ. Ауэ къа-
щIэхъуэ быныр дуней мамыр зэры-
тетым, езыхэм яхуэдэ адыгэхэм зэ-
рахэсыр, щытыкIэ гугъу ихуэмэ, 
къа къуэувэн зэрыщыIэр зыдащIэжу 
мэпсэури, ар зимыуасэ фIыгъуэ щы-
Iэкъым.

Адыгэ Хэкум и Iэтащхьэ Джарым 
Аслъэн косовэ адыгэхэм щхьэкIэ 
шыщхьэуIум и 14-м зэхашауэ щыта, 
щIыналъэ куэдым къикIа ди лъэп-
къэгъухэр зыхэта гуимыхуж гуфIэ -
гъуэ зэIущIэм щыжиIащ ШыщхьэуIум 
и 1-р Хэкум къэзыгъэзэжахэм я ма-
хуэу зыгъэув унафэр къызэрищтар. 
Апхуэдэу адыгэлIым хузэфIэкIащ и 
 IэнатIэкIэ зыщыщ лъэпкъым и пащхьэ 
щиIэ хьэкъыр игъэзэщIэн, махуэри 
лъэпкъ махуэгъэпсым хигъэувэн.

Шэч хэлъкъым - мафIэм и гъунэгъу 
лыр мажьэ. Косовэ кърашыжа адыгэ-
хэм ятелъ гузэвэгъуэр зэращхьэ-
щыкIам куэдым я гур игъэпсэхужащ. 
Апхуэдэ дыдэуи адэжьхэм я жьэгу 
 мафIэр зэрымыужьыхыжамкIи куэ-
дым яфIэкIуэду хуежьа фIэщхъуны-
гъэри къызэщIэрыуэжат. Хэкум къэ-
зыгъэзэжахэм я махуэщIыр лъэп -
къыр зэкъуэзыгъэувэ, фIым щы-
зыгъэгугъ махуэщи, зэрыжылэу 
къы дэхъуну дыщогугъ.

ШУРДЫМ Динэ.

Сыт хуэдэ гурыгъу-гурыщIэу пIэрэт зы-
хищIэр залымыгъэкIэ зи хэкур зрагъэб-
гынэухамэ щIыналъэр псэупIэ зыхуэхъуа-
хэм я бынхэу зи адэжь лъахэм къэзыгъэ зэ-
жахэм? Ар къыбгурыIуэн щхьэкIэ абыхэм 
лъэбакъуэу ячам языхэз уи нэгу щIэкIын 
 хуейт. Гугъуехь щхьэхуэхэри пымыщIауэ 
щыт тэкъым а къыздэбгъэзэжам щIэры-
щIэу уи лъэр щебгъэубыдынми. Къэралыб-
зэмрэ а къэралым щызекIуэ хабзэхэмрэ, 
узыхамыпIыкIа лъэпкъым, минрэ абы укъы-
хэкIами, апхуэдиз илъэсым къриубыдэу 
 игъуэта зэхъуэкIыныгъэхэр - узыгъэпIейте-
ин куэдт. Ди тхыгъэр зытеухуа Къалмыкъ 
Аднан и унагъуэр ящыщт Сирие къэралыр 
псэупIэ зыхуэхъуахэм. Дэнэ щIыпIэ адыгэ-
хэр щымыпсэуами, абыхэм Тхьэм къахилъ-
хьа шыIэныгъэмрэ бэшэчагъымрэ сэбэп 
къащыхуэмыхъуа къэнакъым. Сыт хуэдэ 
лъэпкъым къахэмыхутами, къаруушхуэ 
иIащ ижь-ижьыж лъандэрэ къадекIуэкI, 
 лъабжьэшхуи зиIэ адыгэ хабзэм. А псоми 
къа дэкIуэу Аднан бгъэдэлът зыкъуэмы-
лIыкIын щIэныгъи.

… Гъуни нэзи зимыIэ къумым и дыгъэ 
 къухьэгъуэм пэплъэрт щIалэ цIыкIур, зыми 
емыщхь а теплъэ телъыджэр зыпищI щы-
мыIэу. Дыгъэ бзий пэрыуэншэхэми са бийм 
и псэр япсыхьырт, гупсысэ куумрэ дунейм и 
щэхухэмрэ акъылыр хуаунэтIу.

Хуэму къуилъафэ дыгъэ нэпс кIэкъи нэ-
хэм хэту абы зыкъеIэтыж - я пщIантIэм дэт 
жыг закъуэм псы щIикIэн хуейщ, метр 25-
кIэ етIыха псыкъуийм пэгункIэ кърихыурэ. 
ЩIалэ цIыкIум и адэр къызэрыдыхьэжу 
щIэупщIэнут: «Жыгым псы щIэфкIа?.. Ан-
туан де Сент-Экзюпери и лIыхъужьыр уигу 
къыумыгъэкI, пхузэфIэкIмэ. Зы пIалъэ 
гуэрым нэсри, абы япэу IэщIалъхьащ «Нарт 
хъыбархэр». АдэкIэ ар абы гъащIэ гъуазэ 
хуэхъун хуейт…

Зи жыпхъэр зыгъуэтыжа гупсысэ хуи-
тымрэ IуэрыIуатэм я нэхъ лъагэр зи къе-
жьапIэ лъэпкъ тхыдэ жыжьэмрэ къищIыкIа 
адыгэпсэм адрейхэм ямыщхь куэд хэлът, 
зыщIапIыкIа къум дыгъэм хуэдэ къабзэу. 
Ар иджыри хунэсатэкъым Кавказым и 
 къурш уардэхэм, и псы ежэх уэрхэм, и мэз 
лъэщIэхухэм яIуплъэну, арщхьэкIэ нэры-
лъагъум къыхуигъуэтымкIэ мызагъэ гур 
 адрыщIымкIэ щыIэ и лъахэми хуэпабгъэрт. 
Къумым исми, къырым итми, кIуэдыпIэ 
иIэтэкъым куэд зэпэзылъытыф лъэпкъ 
гупсысэкIэм. 

- Ди адэр франджы зауэлIхэм ядэзэуат - 
Шарль де Голль и тетыгъуэрт ар зыхуэзэр. 
ИужькIэ хабзэхъумэ IэнатIэм щылажьэхэм 
яхэтащ. Улахуэр къыIихын щхьэкIэ ды зы-
щыпсэу Хъэнасир жылагъуэм икIыу Хьэлэб 
къалэм нэс кIуэн хуей хъурт ар. Километри 
100 гъуэгуанэ дэлът а тIум я зэхуакум. Ма -
хуэ гуэрым ар къызэрыкIуэж таксим и 
щхьэм тепхауэ жыг телъу къэкIуэжащ. Хьэ-
жумар къокIуэж жаIэри, гъунэгъухэри къа-
плъэу щытт. Къумым щыдгъэкIыну дыте-
гушхуэу хэтса жыг закъуэм псейкIэ зэре-
джэри, ар илъэсыщIэм зэрагъэщIэращIэри 
ди адэжь лъахэм къэзгъэзэжу, япэу слъэ-
гъуа нэужь, сымыгъэщIагъуэу къэнакъым, 
- игу къегъэкIыж ди тхыгъэр зытеухуа, 
«Адыгэ псалъэ» газетым зэманкIэ щылэ-
жьа журналист, тхакIуэ Къалмыкъ Аднан. 

- Дыщыпсэу къуажэр зэрыхъур уэрамитI 
къудейт - зыр щIыпIэр зей бедуинхэм, ад-
рейр адыгэ хэхэсхэм яйт. ЛъэпкъитIри ма-
мыру дызэхэст. А хамэхэм я псэукIэмрэ я 
дуней тетыкIэмрэ сыздыхэплъэм, ди хаб-
зэхэм ятехуэ Iэджэ ядэслъагъурт - хъыджэб-
зыр унэ щихьэнум деж лъыхъу хуагъакIуэрт, 
пщащэхэм езыхэм я пэш щхьэхуэ яIэжт, 
щIалэхэр абы щIыхьэу ядэртэкъым…

ПшапэкIэрэ нэхъыжьхэр си адэм и хьэ-
щIэщым щызэхуэсырт, сэри абдежым сы-
щытт, псы е нэгъуэщI-къинэмыщI хуеймэ 
яхуэсхьу. Абы щызэхэс лIыжьхэр игъащIэм 
зэхэсхакъым хэкум тепсэлъыхьу е и гугъу 
ящIу, ауэ зыгуэр къыхэхуамэ, псоми зау-
щэхурт…

- Шынэу арат? - соупщI.
- Хьэуэ, ахэр зыми щышынэртэкъым… 

Псалъэншэу зэпсалъэрт ахэр. Си сабий 
акъы лымкIэ къэзубыдырт псэкIэ щэху гуэр 
зэрахъумэр. Апхуэдэ шыIэныгъэмрэ зыIы-
гъыкIэмрэ лъэпкъым и лъым хэтт. Ар 
иужькIэщ къыщызгурыIуар…

Аднан и гъащIэм мыкIуэдыжын лъэужь 
къыханащ зыщIапIыкIа нарт хъыбархэм. Ар 
ноби и дерс къигъэхъуапIэщ абы. ЕджапIэ 
нэхъыщхьэр къиухри, ар пасэу иужь ихьащ 
адыгэ хабзэм, торэм, къурIэным я лъаб-
жьэр куууэ джынымрэ абыхэм я зэлъыты-
ныгъэмрэ. Абы папщIэ мифологиеми гу -
пэр хуэгъэзэн хуейт, дунеймрэ цIыху гъа-
щIэмрэ я блэкIам, я нобэм, я къэкIуэнум и 
пэжыр къыхэпхутыкIыфын хуэдэу.

- Щыми я лъабжьэр зыщ - емрэ фIымрэ я 
зэпэщIэтыныгъэрщ.

Сэри си гъащIэр зэрызэхэтыр си щхьэм и 
бэнэныгъэщ, си псэм сеныкъуэкъужы-
нырщ. Абы утекIуэмэ, узыпэмылъэщын ду-
нейм теткъым, - жеIэ абы.

Уэсмэн империем и кIэухым хуэзэу тIыса 
Хъэнасир къуажэм, Кавказым иIэпхъукIа 
языныкъуэ адыгэхэм псэупIэ яхуэхъуам, 
школ, мэжджыт дащIыхьащ, хасэ къыщы-

Мы дуней псом щикъухьа
Адыгэ лъэпкъыу лъэпкъ хъыжьэ,
Уи дыгъэр уэ къуэмыхьа, -
Узыншэщ адэ хэкужьыр.
Адэ хэкужьыр зыхуейр
Зэрыгъуэтыжмэщ и лъэпкъыр.
Адыгэ, умынэщхъей -
Ущхьэщыхьакъым уэ нэпкъым.
Дэ дохъумэж ди нэмыс,
Дэ дохъумэжыр ди хабзэ.
Щыхъуну хэти гунэс
ЕщIыф унафэ лъэпкъ Хасэм,
Узыншэщ ди Къэбэрдейр,
Ди Адыгейри Шэрджэсри.
Тхьэм къытщыхуакъым и ней -
Зэ гъущыжынщ дэ ди нэпсыр.
ЩIым цIыхуу тетым «Шэрджэс!»
ЖезыгъэIауэ лъэпкъ хахуэ,
Уи бын ящIахэр хэхэс
Зэхуэзэжынкъэ зы махуэ.
Адыгэр зы дыхъужынщ -
Къигъэзэжынщ ди насыпым.
Джэгушхуэ дэ щытщIыжынщ
Ди Iуащхьэмахуэ и лъапэм.

  Дыгъэм  и  кIуэкIэм
зыдищIырт  гъуэгуанэм

Адэм и псалъэ 
Iущхэр

ЦIыхум гъащIэм щиубы-
дыну увыпIэр куэдкIэ елъы-
тащ унагъуэм илъ зэхущы-
тыкIэм, абы щигъуэт гъэсэ-
ныгъэм. Къумыкъу Мамдухь 
и сабиигъуэр и нэгу къы-
щыщIигъэхьэжкIэ жеIэ и адэ-
анэм я лъагъуныгъэр зыхи-
щIэу къызэрыхъуар. 

- Си адэ Хьэсэн хьэрыпыб-
зэри тыркубзэри хъарзынэу 
ищIэрт, езыр куэд емыджа-
ми, щIэныгъэм и мыхьэнэр 
къызыгурыIуэт. ЕджапIэм 
сы щыщIэтIысхьам, адыгэбзэ 
фIэкIа сщIэртэкъым, - игу 
 къегъэкIыж Мамдухь. - Пэ-
щIэдзэ классхэм си адэр 
къыздэIэпыкъуурэ седжащ. 
ИтIанэ зы махуэ гуэрым абы 
къызжиIащ: «АдэкIэ уи зэ-
фIэкIым къызэрихьщ. Уи ва-
къэжьыр бдзырэ уи лъакъуэр 
кIэлъыбдзыжу уэрамым 
укъы дэнэ нэхърэ еджи, цIы-
хум уахыхьэнщ. ЩIэныгъэр 
зэи лей хъунукъым». Адэм 
жиIар сэ куууэ къыспкъры-
хьат икIи а псалъэ Iущхэр си 
гъащIэ гъуэгуанэм лъабжьэ 
хуэхъуащ.

Хэку лъагъуныгъэм 
и къарур

- Ди нэхъыжьхэм къаIуэтэ-
жу куэдрэ зэхэсхат адэжь 
щIыналъэм теухуа хъыбар-
хэр, - жеIэ Мамдухь. - Апхуэ-
дизу абыхэм я нэ къызыхуикI 
Хэкур тлъагъуныр дэри ди 
 хъуэпсапIэ хъуат. ИужькIэ зэ-

зэIуахащ. Аднан а школым щеджащ, иужь-
кIэ абы егъэджакIуэу игъэзэжащ. Апхуэдэу 
абы и лэжьыгъэм щыпищащ Дамаск, Хьэ-
лэб къалэшхуэхэм. КъищынэмыщIауэ, ар 
жьэгъупшынэм еуэным хуеджащ.

- Япэ илъэсым сыздагъэкIуар къуажэ 
пхыдзат, школым унафэщI щхьэхуи иIэтэ-
къым, егъэджакIуэм и дэIэпыкъуэгъу за-
къуэ фIэкIа. ЕджакIуэхэр псори бедуинт. 
ЩIыпIэм зы мэжджыти иттэкъым - псори 
Алыхьым къызэригъэщIат. 1977 гъэм Къэ-
бэрдей-Балъкъэрым къыщызгъэзэжам, 
мыбыкIэ «хасэ» псалъэр щызекIуэртэкъым. 
Ар гущIыхьэ сщыхъурт. Сэ си щхьэ бэнэ-
ныгъэр ерыщагъым зэи хуэсхьакъым. Сэ си 
гупсысэкIэмкIэ а щымыIэр къэунэхун 
 хуейщ, лъэпкъым ифI щыхэлъкIэ. Арати, 
нэгъуэщI къэралхэм къикIыжахэмрэ мыбы 
щыщ щIалэхэмрэ дызэкъуэту «хасэр» къы-
хэтлъхьауэ щытащ, - игу къегъэкIыж абы.

Аднан зэрыжиIэмкIэ, и щхьэ бэнэныгъэм 
кърикIуэм езыр арэзы щытемыхъуэжи 
куэд рэ къохъу, ауэ, дауэ мыхъуми, а жэуап 
тэмэмым и къэлъыхъуэным адэкIи то-
лажьэ, гур зытепсахуэм бжьыпэр иубыдыху.

- Псалъэм папщIэ, зэм икъукIэ согъэ-
къуаншэ зи лъахэр зыбгына адыгэхэр, щхьэ 
я лъэбжьанэр я щIыналъэм хаукIэу къи-
мынарэ жысIэу. Къинахэри зэрызгъэкъуан-
шэ щыIэщ, фи лъахэ фыщисыжакIэ, бзэм 
апхуэдэ хэщIыныгъэ щхьэ евгъэгъуэтрэ 
жысIэу. Апхуэдэу сызэныкъуэкъужурэ, зы 
зэман сыхуокIуэж лъэныкъуитIри бгъэ-
къуаншэ щIэмыхъуну щхьэусыгъуэхэм… 

Къалмыкъ Аднан и тхыгъэ купщIафIэхэр, 
и усэхэр щызэхуэхьэса тхылъ зыбжанэ 
 дунейм къытехьащ. ТхакIуэм и гупсысэ-
кIэм рэ и дунеймрэ, мащIэу нэхъ мыхъуми, 
зыщыбгъэгъуэза нэужь, гурыIуэгъуейкъым 
абы и къалэмыр зыхуигъэпсынкIэ хъунур: 
ар гъащIэщ, лъэпкъ тхыдэщ, къэзыухъу-
реихь цIыхухэмрэ абыхэм я Iуэху еплъыкIэ 
щхьэхуэхэмрэщ. Аднан и усэхэм уагъэгуп-
сысэ, и сатырхэр зыхуэгъэпса Iуэхугъуэ пыу-
хыкIам ухишэрэ уэри уи дуней еп лъыкIэрэ 
уи жэуапкIэ абы пыпщэнур къыуигъэлъы-
хъуэу. Апхуэдэщ «Ныбжьэгъужьрэ гъуэ-
гужь рэ умыбгынэ», «Iуащхьэмахуэ», «ПцIа-
щхъуэ цIыкIум къигъэзэжмэ», «Илъэс зыб-
жанэ япэ бзэмыIубзэкIэ стхахэр» зыфIища 
IэдакъэщIэкIхэр. Хамэ щIыналъэри адэжь 
хэкури зи гъащIэм хиубыда, и анэдэлъхуб-
зэм къыдэкIуэу, бзэ зыбжанэ зыIурылъ 
цIыхум а и нэкIэ илъэгъуар зрилъытынрэ 
къиIуэтэнрэ иIэщ. 

Къалмыкъ Аднан и лъахэм къигъэзэжа 
нэужь щIэрыщIэу щIэтIысхьэжри, Къэбэр-
дей-Балъкъэр къэрал университетым 
адыгэ бзэмрэ урысыбзэмкIэ и къудамэр 
 къиухыжащ икIи егъэджакIуэу щылэжьащ 
Кэнжэ, Чёрнэ Речкэ къуажэхэм, Налшык 
дэт гимназие №14-м. ИщхьэкIэ зэрыщы-
жытIащи, иужькIэ и лэжьыгъэм щыпищащ 
«Адыгэ псалъэ» газетым. Дэтхэнэ зы  
адыгэми хуэдэу, ар ноби иропIейтей бзэм и 
къабзагъыр хъумэнымрэ анэдэлъхубзэр 
ящIэу ди щIэблэр къэгъэтэджынымрэ. 

- Тхыгъэр ар зыхуэгъэзахэм къагурыIуэу 
щытын хуейщ, абы къыхэкIыу си къа-
лэмыпэм къыпыкI лэжьыгъэ псоми къахэ-
хуапхъэу къэслъытэ урыс псалъэхэми къа-
щыпэскIухьыркъым, уеблэмэ ахэр къы-
щыслъыхъуэ щыIэщ, гъащIэм щIэуэ 
къыхыхьа Iуэху еплъыкIэхэм сащытепсэ-
лъы хьым деж. Ахэр IэщIыб тщIыкIэ анэ-
дэлъхубзэр нэхъ хъума хъуну къэслъытэр-
къым, къагурымыIуэм Iуигъэщтын мыхъу-
мэ. Абы ди бзэри, ди гупсысэри нэхъ 
 къу леиж ещI. Бзэуэ дунейм тетыр зэ рагъэ-
тэрэзыр а хабзэм тетущ, - жеIэ Къалмы-
къым.

Дэтхэнэ зы творческэ цIыхуми и къа-
лэныр цIыху акъылым зригъэужьын хуейуэ 
арамэ, Къалмыкъ Аднан ящыщщ гъащIэм 
и дэтхэнэ зы едзыгъуэми зэманым декIу 
икIи купщIэ зиIэ еплъыкIэщIэ къызыдэунэху 
зырызхэм. Аднан ноби мэлажьэ, и твор-
ческэ IэдакъэщIэкIхэм хигъахъуэу, зэры-
гушхуэ унагъуэ дахи иIэщ. ЩIалитI иIэу къи-
гъэзэжащ, хъыджэбз цIыкIуи, ещанэу, 
мыбы щигъуэтыжащ, абыхэм я дэтхэнэми 
щIэныгъэ яригъэгъуэтащ. 

ЛЪОСТЭН Музэ.

Адыгэр зы дыхъужынщ
БИЦУ АнатолэЗымыгъэунэхуам 

къыгурыIуэнукъым

ман дэкIауэ, а хъуэпсапIэр 
щызэзгъэхъулIам, сызэригу-
гъамрэ Хэкум си нэгу щы-
щIэкIымрэ куэдкIэ зэ щхьэ-
щыкIырт. ИхъуреягъкIэ слъа-
гъур пщIыхьэпIэу къысщы-
хъурт. Абы щыгъуэм си нэгу 
щIэкIахэр си гъащIэ псокIэ 
 гукъинэж сщыхъуащ. 

Хэкур илъагъуныр хъуэпса-
пIэу зиIа Къумыкъум а зы-
плъыхьакIуэм иужькIэ быдэу 
игу ирилъхьащ адэжь щIы-
налъэр псэупIэ ищIыжыну. 
Хэкужьым япэу зэрыщыIар 
махуэ хуэхъури, къытригъа-
зэурэ мызэ-мытIэу къэкIуэ-
жащ, и бынунагъуэри къыз-
дишэри иригъэлъэгъуащ. Ар 
псэупIэ ящIыжын мурадыр 
Мамдухь къыдиIыгъащ и 
щхьэгъусэ Сихьами. Апхуэдэу 
я зы къэкIуэгъуэм трагъа-
хуэри, я тхылъхэри къыда-
хащ, уни къащэхури ягъэзэ-
жащ. 1992 гъэм Къумыкъухэ  
я унагъуэр Налшык къы дэ-
тIысхьэжащ.

- Пэжщ, зэтебубла псэукIэр 
къэбгъанэу нэгъуэщI щIыпIэ, 
ар уи адэжь щIыналъэрами, 
лъабжьэ щыпщIыжыныр 
тыншкъым, - жеIэ Мамдухь. -  
Сэ сыкъэзышэжар Хэкум 
 хузиIэ лъагъуныгъэрщ. 

Тхыдэм
зыщIритар

Хэхэс адыгэхэр лъэпкъ 
щэнхабзэм, IуэрыIуатэм, ли-
тературэм хигъэгъуэзэным-
кIэ Къумыкъу Мамдухь лэ-
жьыгъэшхуэ зэфIигъэкIащ. 
Абы хьэрыпыбзэкIэ зэридзэ-
кIыурэ Дамаск къыщыди-

гъэкIащ къэбэрдей тха кIуэ-
хэм я тхыгъэхэр. Апхуэдэхэщ, 
псалъэм папщIэ, КIыщокъуэ 
Алим и роман цIэрыIуэхэр, 
IутIыж Борис и «Тыргъэтауэ» 
драмэр, нарт хъыбархэр, нэ-
гъуэщIхэри. Абыхэм къищы-
нэмыщIауэ, Мамдухь езыми 
рассказ гъэщIэгъуэнхэр ит-
хауэ и анэдэлъхубзэкIэ ду-
нейм къытригъэхьащ.

- Школыр къызэрыдух къэ-
рал экзаменхэр ттыну дызэ-
хэсу, зыгуэр сигу къэкIри, 
 нэгъуэщI пэшымкIэ сыщIы-
хьэри, си япэ рассказыр стха-
уэ щытащ, - игу къегъэкIыж 
тхэн зэрыщIидзауэ щытар 
Мамдухь. - СфIэфIт рассказ-
хэр стхыну, сыхуэIэкIуэлъа-
кIуэт, абы и лъэныкъуэкIи 
 куэди си гум илът, ауэ мыбы 
дыкъэкIуэжа нэужь, псэукIэр 
зэгъэпэщын хуейти, тхэным 
зэман гуэркIэ пэIэщIэ сы-
хъуащ. ИужькIэ а Iуэхум 
сыщыхыхьэжым, лъэпкъым 
и тхыдэм теухуауэ тхыгъэ 
тэмэм димыIэу къэслъытэр-
ти, абы зеспщытащ. Тегъэ-
щIапIэ гуэрхэри сиIэти, те-
гушхуауэ Iуэхум иужь си -
хьащ. «Кавказымрэ Къуэ-
кIыпIэ  Гъунэгъумрэ папщIэ 
зэпэщIэувэныгъэ инхэр» фIэ-
щыгъэр зиIэ тхылъы шхуэм 
селэжьащ. XIII лIэщIыгъуэм и 
зэхуэдитIым къыщыщIэдза-
уэ XXI лIэщIыгъуэм нэс къы-
зэщIеубыдэ абы. Тхылъым 
зэ хэхауэ къыщызгъэлъэгъуэ-
жащ дуней псом щызэбгры-
дза адыгэхэм я щхьэ къри-
кIуа Iуэхухэр, я щхьэхуитыны-
гъэм папщIэ ирагъэкIуэкIа 
бэнэныгъэр, нэгъуэщI куэди. 

ЩХЬЭЩЭМЫЩI  Изэ.

Кавказ зауэжьым и нэпкъыжьэ зытелъхэм ящыщщ 
 Къумыкъу Мамдухь. Ар Сирием и КъунейтIрэ куейм хы -
хьэ Хъышней къуажэм къыщалъхуащ. Абы дэт курыт 
еджапIэр къиухри, Дамаск муслъымэн диным щыхура-
гъаджэ институтым, итIанэ университетым и щIэныгъэм 
щыхигъэхъуащ. Мамдухь егъэджакIуэу щылэжьащ Хьэ-
рып къэрал зыбжанэм, Дамаск щыIэ Адыгэ ФIыщIэ Хасэм 
и Iуэхухэми жыджэру хэтащ.

Къумыкъу Мамдухь и тхыгъэхэр хьэрыпыбзэкIэ ду нейм 
къыщытехьащ Дамаски Аммани. «Сыт псыхъуэ цIыкIум 
жиIэр» тхылъыр и анэдэлъхубзэкIэ адэжь щIыналъэм 
къыщыдэкIащ. Къумыкъур Сирием, Урысей Федерацэм я 
ТхакIуэхэм я союзхэм хэтщ.

1992 гъэм, и нэхъыжьхэм яIа хъуэпсапIэр нахуапIэ ищIу, 
Хэкум къигъэзэжауэ Мамдухь Налшык щопсэу.

КъБР

Ахъшэм
хагъахъуэ

УФ-м и Президент Путин 
Владимир Iэ щIидзащ 2024 
гъэм и шыщхьэуIу мазэм          
и 1-м щегъэжьауэ илъэсым 
и кIэ пщIондэ дзэ Iуэху 
 хэхар щекIуэкI щIыпIэхэм 
къулыкъу зэрыщащIэнум-
кIэ зэгурыIуэныгъэ зра-
щIылIэхэм федеральнэ 
ахъшэу сом мин 400 зэ ты-
гъуэу зэры ратынумкIэ уна-
фэм. Къи щынэмыщIауэ, а 
бжыгъэм нэхърэ мынэхъ 
мащIэ щIыналъэхэм дежи 
щратын хуейуэ къагъэлъэ-
гъуащ.

ИДЖЫПСТУ зэгурыIуэны-
гъэ зращIылIахэм феде-
ральнэ ахъшэу мазэм сом 
мини 195-рэ ират. Зэ тыгъуэу 
ят ахъшэр яIэрохьэ Украи-

нэм щекIуэкI дзэ Iуэху хэ- 
хам хиубыдэу дзэм ираджэ-
жахэмрэ (мо били зо ваннэ-
хэмрэ) илъэскIэ е нэ хъы-
бэкIэ абы къулыкъу щра-
хьэкIыну зэгурыIуэныгъэ 
зра щIылIахэмрэ. 

Урысей Федерацэм Зы-
хъумэжыныгъэмкIэ и ми-
нистерствэм къызэригъэ-
лъэ гъуамкIэ, 2024 гъэр къы-
зэрихьэрэ дзэ Iуэху хэхар 
щекIуэкI щIыпIэхэм къу-
лыкъу зэрыщащIэну зэгу-
рыIуэныгъэхэм Iэ щIадзащ 
цIыху мини 190-м. Апхуэдэ 
жэрдэм яIэу зы жэщ-ма-
хуэм къриубыдэу къэралым 
и дзэ комиссариатхэм йо-
кIуалIэ цIыху миным нэбла-
гъэ. 2023 гъэм и дыгъэ-
гъазэм ирихьэлIэу зэгуры-
IуэныгъэкIэ дзэ къулыкъур 
езыхьэкIхэр мин 640-рэ 
 хъурт.

ШыщхьэуIум и 1,
махуэку

Тхьэмбылым лышх узы-

фэр къемыуэлIэным хуэ-
гъэпса дунейпсо махуэщ

УФ-м IэщэкIэ ЗэщIэузэда 
и Къарухэм я тылым и ма-
хуэщ 

Урысейм и Инкассаторым 
и махуэщ 

Япэ дунейпсо зауэм 
хэкIуэда урысей сэлэтхэм я 
фэеплъ махуэщ

Зи хэку къэзыгъэзэжа 
адыгэхэм я махуэщ

1914 гъэм Урысейр Япэ ду-
нейпсо зауэм хыхьащ. 

1924 гъэм Бэракъ Плъыжь 
орденыр къащтащ.

1958 гъэм «Iуащхьэмахуэ» 
журналым и япэ номерыр 
дунейм къытехьащ.

1967 гъэм Бахъсэнрэ 
 Тэрчрэ къалэ хъуащ.

1892 гъэм къалъхуащ 
 КъБАССР-м мэкъумэш Iэ-
натIэм зыщегъэужьыным 
хэлъ хьэныгъэшхуэ хуэ зы-
щIа, Социалист Лэжьыгъэм 
и ЛIыхъужь Бырс Анзор.

1930 гъэм къалъхуащ 
тхакIуэ Къущхьэ СулътIан.

1938 гъэм къалъхуащ зэ-

дзэкIакIуэ, критик, АР-м 
щэнхабзэмкIэ щIыхь зиIэ и 
лэ жьакIуэ ЛъапцIэрыщэ 
Хъа лид.

1943 гъэм къалъхуащ   
юридическэ щIэныгъэхэм-
кIэ доктор, профессор, 
 ЩIДАА-мрэ ЭкологиемкIэ, 
цIыхум шынагъуэншагъэм-
рэ щIыуэпсымкIэ дунейпсо 
академиемрэ я академик, 
УФ-м щIыхь зиIэ и юрист 
Шапсыгъ (КIэкIыхъу) Да-
мир.

1953 гъэм къалъхуащ Хэ-
кум къэзыгъэзэжахэр жы-
лагъуэм хэзэгъэжынымкIэ 
щадэIэпыкъу унэу Мей-
къуапэ дэтым и унафэщI 
Бэрзэдж Убых (Нихьэт).

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм пшэр техьэ-текIыу щы-

щытынущ. Хуабэр махуэм 
градус 24 - 26-рэ, жэщым 
градус 21-рэ щыхъунущ.

ШыщхьэуIум и 2,
мэрем

УФ-м и Хьэуа-Десанты-
дзэхэм я махуэщ

1942 гъэм Налшык Дзэ 
Плъыжьым щхьэкIэ щагъэ-
хьэзырат ткIуаткIуэ къауэ 
зэрыт птулъкIэу мин 20.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэфIу щыщытынущ. 
 Хуабэр махуэм градус 25 - 
27-рэ, жэщым градус 21-рэ 
щыхъунущ.

Косовэ щIыналъэм къи-
кIыжа ди лъэпкъэгъухэм 
иджыблагъэ яIущIащ 
«Адыгэ макъ» газетым и 
лэжьакIуэ Лъэпщыкъуэ Фа-
тIимэ. Адэжь лъахэм гу-
гъэзэгъуэ щызыгъуэтыжа-
хэм ятеухуа тхыгъэр ди 
щIэджыкIакIуэхэм гъэщIэ-
гъуэн зэращыхъунум шэч 
къытедмыхьэу къэбэрдей 
адыгэбзэм хуэдгъэкIуащ.

ИЛЪЭСИЩЭКIЭ екIуэкIа 
Кавказ зауэм минищэ бжы-
гъэкIэ зи хэкур зригъэбгына 
адыгэхэм я IэмыщIэ изщ. 
Югославием, пыухыкIауэ жы-
пIэмэ, Косовэ щIыналъэм 
 къикIыжу 1998 гъэм адэжь 
лъахэм къэзыгъэзэжа гупыш-
хуэр. Нобэ ахэр я щIыгужь зы 
къуажэу щетIысэхыжауэ що-
псэу, Мейкъуапэ пэмыжы-
жьэу щаухуа, Махуэхьэблэ 
цIэ дахэр зыфIащыжа къуа-
жэм дэсщ.

Абейхэ я унагъуэр яхэтащ 
адэжь лъахэм къихьэжа гу-
пым. Имеррэ Мулидэрэ илъэс 
41-рэ ипэкIэ унагъуэ зэдау-
хуащ, зы щIалэрэ хъыджэб-
зищрэ зэдагъуэтащ. Хъы-
джэбзхэр - Iэминэ, Юсра, Iэ-
мирэ - Тыркум щопсэу, Хьэ-
рис зи цIэ я щIалэ закъуэр 
езыхэм къабгъэдэсщ. Хьэрис 
илъэсибл хъууэ арат и адэ-
анэм ящIыгъуу Хэкужьым 
къыщигъэзэжам. Курыт 
еджапIэр къиуха нэужь, ар 
Мейкъуапэ дэт Къэрал техно-
логие университетым эконо-
микэмрэ туризмэмкIэ и къу-
дамэм щIэтIысхьащ, хъар-
зынэ дыдэу, еджэныгъэм 
фIыуэ пэлъэщу, къиухащ. Мы 
зэманым щIалэр хьэрычэ-
тыщIэщ, езым и уней тыкуэн 
егъэлажьэ.

Махуэхьэблэ дэт я унэ ны-
къуэщIыр мазэ ипэкIэ на-
гъэсри, Абейхэ я унагъуэр 
щIэ тIысхьэжащ. А Iуэхур 
къазэ рехъулIамкIэ, зэпымы-
чу дэIэпыкъуэгъу къазэрыхуэ-
хъуамкIэ Имеррэ Мулидэрэ 
Адыгэ Хэкум и Iэтащхьэ 
 КъумпIыл Мурат фIыщIэшхуэ 
хуащI.

Абейхэ я унэщIэ тхьэлъэIум 
«Адыгэ макъ» газетыр еблэ-
гъат. Псэлъэгъу къытхуэхъуа 
унагъуэр Хэкум къызэрыкIуэ-
жам деж къыщедгъэжьащ.

- Куэд щIауэ дегупсысырт 
адэжь лъахэм дыкъэкIуэжа 
зэрыхъунум. Дыщыпсэуа хэ-
гъэгум ис лъэпкъхэм я зэ-
хуаку зэныкъуэкъур къы-
щыдэхъуэм, ижь къызэ рыт-
щIихунур занщIэу къыдгу-
рыIуат. Дэ дызэрыхэхэсыр 
къыдгурыIуэрти, зэпэщIэува 
лъэныкъуитIым язми ди Iуэху 
хэтлъхьакъым, иужькIэ къы-
зэрыдэфыкIыжынур нахуэти. 
АрщхьэкIэ кIуэтэху сербхэмрэ 
албанхэмрэ я зэхущытыкIэхэр 
екIакIуэрт, къызэщIэплъэху 
къэси, дэри дигу къеуэн 
 IуэхукIэ къытлъэIэсырт. Хэ-
кум къэкIуэжыну хуейхэм я 
тхылъхэр гъэхьэзырыныр 
 гугъу дыдэу къыщIэкIат, зэ-
манышхуи текIуэдат. Узы-
хуейр къыбдохъу, жыхуаIэра-
ти, ди гухэлъхэр нахуэ хъуащ, 
ди адэжь лъахэм, сыт хуэдиз 
гугъуехь абы пымылъами, 
дыкъихьэжащ. Дыкъэзылъ-
хуахэм я хъуэпсапIэхэр нахуэ 
щIыным зи гуащIэ хэзылъхьа, 
Адыгэ Республикэм и япэ Iэ-
тащхьэ Джарым Аслъэн абы 
щхьэкIэ дыхуэарэзыщ.

- ЛIэщIыгъуэм щIигъукIэ 
адыгэхэр щыпсэуа щIыпIэм 
анэдэлъхубзэри Адыгэ хаб-
зэри фIэщIэмыхуу дауэ фы-
къыщызэтенэн флъэкIа? - 
 соупщI унагъуэм и нэхъыжь 
Абей Имер.

 - Адыгэбзэр ди унагъуэм 
щимылъа, ди нэхъыжьхэр 
абы щримыпсэлъа къэхъуауэ 
къысхуэщIэжыркъым. Адыгэ-
бзэр къызэтенамэ, щIэблэм 
тIурылъу дыкъэтэджамэ, 
фIы щIэ зейр ахэращ. Зэры-
флъагъущи, фIы дыдэу 
къыд гуроIуэ, хъарзынэуи 
дро  псалъэ. Абы къищынэ-
мыщIауэ, къэралыбзэу къе-
кIуэкIа сербыбзэри дощIэ, 
дызыхэса албанхэм я бзэми 
дыщыгъуазэщ. Анэдэлъхуб-
зэм къищынэмыщIауэ, уры-
сыбзэри зэдгъэщIэн хуей 
 хъуащ. Мейкъуапэ къыщы-

зэрагъэпэща бзэ курсхэм 
урысыбзэр щызыдогъащIэ. 
НэхъыфIыIуэу ар къэзыщтэр 
ди бынхэращ. Дауи, сербыб-
зэмрэ урысыбзэмрэ зэрызэ-
пэ благъэм и фIагъи къыдокI.

- АтIэ фыкъыздэкIуэжа 
Адэжь Хэкур дауэ къыфщы-
хъурэ, дауэ фыхэзэгъэжа?

- Косовэ щIыналъэм къи-
кIыжа адыгэ гупым Хэкур 
зэрагъуэтыжар насыпышхуэу 
къэзымылъытэ зы цIыху яхэт-
къым. Къэралыр щIэгъэ-
къуэн къызэрытхуэхъум и 
фIыгъэкIэ нобэ унэ диIэ 
 хъуащ, IуэхукIи дыкъызэ-
гъэпэщащ. Адыгэ Хэкум ху-
зэфIэкI къигъэнакъым дисы-
хьыжын, мыбы щыпсэухэм 
дахэзэгъэжын щхьэкIэ. Тхьэм 
фIы щIэ хузощI, адыгэщIым 
ди гур къыщеуэну къызэ-
рытхуигъэфэщам папщIэ. 
ЖыпIэнуращи, адэжь лъахэм 
псэ къытхилъхьэжащ.

- Диныр сыт хуэдизу фи 
 гъащIэм хэт, Имер, мэжджыт 
фиIэ, фыкIуэрэ?

- Дызэрыадыгэм хуэдэу, 
ды муслъымэнщ, ислъам ди-
ныр зыдохьэ, дыкъыщыкIуэ-
жагъащIэм мэжджыт хъар-
зынэ тхуаухуащи, абы докIуэ, 
нэмэз дощI, КъурIэн доджэ, 
абы къикIыр адыгэбзэкIэ 
къыдоIуэтэф. ФIэщхъуны-
гъэр зэи IэщIыб тщIыркъым, 
абы ди щIэблэр щIыдопIыкI. 
Куэд щIакъым, Чэбэм 
дыщыIащ, хьэж тщIащ. 
Диным и ягъэ цIыхум екIын-
кIэ Iэмал иIэкъым. Дин 
 зы Iыгъ цIыхур ефэркъым, 
мы хъумыщIэм зыщидзеину 
иужь итщ, бзаджагъэм зы-
пыIуедз.

Бысымгуащэ Мулидэ Хэкур 
къызэрыщыхъуам теухуауэ 
къыпещэ:

- Ди анэхэм я гущэ уэрэд-
хэм дыщIэдэIукIыу, лъэпкъ 
гулъытэ зиIэ ди нэхъыжьхэм 
я хъыбархэр зэдгъащIэу ды-
къэхъуащ, а псом я фIыгъэкIи 

бзэр зэдгъэщIащ. Дэри ди 
унагъуэкIэ ди сабийхэм бзэр 
щIаIурытлъхьэжыфар тлъэ-
гъуар щэн тхуэхъуати аращ. 
Хъыджэбз нэхъыжьым бзэм-
кIэ ирегъаджэ, курытым 
дыжьыным Iэмэпсымэ зэмы-
лIэужьыгъуэхэр къыхещIыкI, 
лъэпкъ IэщIагъэхэр зыхи-
лъхьэ щыIэкъым. НэхъыщIэ-
ми IуэхущIапIэ зэхуэмыдэхэм 
къыщIагъэкI хьэпшыпхэм па-
пщIэ этикеткэхэр ещI, фэм, 
пхъэм, щэкIым адыгэ тхып-
хъэхэр трещIыхь. Ди хъы-
джэбзхэр псори унагъуэ исщ, 
я щхьэгъусэхэр адыгэщ, 
игъа щIэми дызыфIагъэлIыкI 
Адыгэ Хабзэм тету мэпсэу. 
КъащIэхъуа сабийхэр, ди 
 пхъурылъхухэр, фIы дыдэу 
адыгэбзэкIэ мэпсалъэ. Фи 
нэмыс лъагэ ухъуи, ди щIалэ 
Хьэриси адыгагъэмкIэ хуэ-
мыхукъым, укъигъэукIытэжы-
ну щыткъым. Егъэлеяуэ сыа-
рэзыщ си адэжьхэм я щIыгу-
жьым сыкъызэрихьэжамкIэ, 
абы щыдгъуэта щыIэкIэмкIэ. 
Гугъуехьыр дэни щыIэщ, дэ 
мамыру допсэу, ди щIэблэм я 
хъерым дыхэплъэу. Ар 
насыпкъэ?! Адыгэ хэкум ду-
нейм щикъухьа ди лъэпкъым 
хуиIэ гумащIагъыр долъагъу, 
абыхэм зэрахуэныкъуэри 
зыхыдощIэ.

Абейхэ я щIалэ, Хьэрис, Хэ-
кум хуиIэ еплъыкIэм тед-
гъэпсэлъыхьащ.

- ХамэщIым укъыщыхъуа-
ми, я бзи, я хабзи, я дуней 
 тетыкIи фIыуэ ущыгъуазэми, 
игъащIэкIэ ящыщ ухъуну-
къым. Хэхэсу укъэнэнущ. Ха-
мэщI щымыпсэуам мы гу-
рыщIэр фIырыфIкIэ къы-
гурыIуэнукъым. Адыгэ Хэкум 
и IэфIагъыр си анэм апхуэ-
дизкIэ зыхызигъэщIащи, ар 
бы дзышэм хэлъу къысхилъ-
хьауэ къысщохъу, зэрысхъуэ-
жыни дунейм теткъым. Тхьэм 
шыкур хузощI сызэрыадыгэм-
кIэ, мы лъахэм сызэри-
цIыхумкIэ.

Абейхэ я унагъуэм зыщыгу-
гъыр, зыщIэхъуэпсыр, зы-
хуеIэр къадэхъуащ, щIэгъэ-
къуэни ягъуэтащ. Адыгейм и 
цIыхущхьэр и щIыдэлъху 
лъэпкъым щыщхэмкIэ зэры-
багъуэм дэри дыщогуфIыкI, 
егъэлеяуи дегъэгушхуэ.

ШУРДЫМ  Динэ.

«Хамэ къэрал щыпсэу ди лъэп-
къэгъу хэр езыхэм яфIэфIу Адыгэ Рес-
публикэм къэIэпхъуэжынымкIэ дэIэ-
пы къун» зи фIэщыгъэ къэрал прог-
раммэр зэрылажьэм, абы кърикIуам-
рэ зэрагъэзащIэмрэ зыщигъэгъуэзэну  
«Адыгэ макъ» газетым и лэжьакIуэ 
КIарэ ФатIимэ иджыблагъэ зыхуигъэ-
защ АР-м Лъэпкъ IуэхухэмкIэ, хамэ 
къэрал щыпсэу ди лъэпкъэгъухэм яху-
диIэ пыщIэныгъэхэмрэ хъыбарегъа-
щIэ IэнатIэхэмкIэ комитетым и унафэщI 
Щхьэлахъуэ Аскэр.

КЪУЛЫКЪУЩIЭМ зэрыжиIамкIэ, 
«Къэ ралыгъуэ программэм хэтхэмрэ 
абыхэм я унагъуэхэмрэ социальнэ икIи 
псэупIэ я лъэныкъуэкIэ дэIэпыкъуэгъу 
яхуэхъуныр» къэрал унафэм ипкъ иткIэ а 
программэм хэтыну гукъыдэж зыщIахэм 
зыщIагъакъуэ, абы къигъэув Iуэхухэр 
къызыхуэт щымыIэу зэрагъэзэщIэным 
иужь итщ. Зым дежкIи щэхукъым Iэпхъуэ-
ным епха сыт хуэдэ жэрдэмри Iуэхури 
хьэлъэ дыдэу зэрыщытыр, абы гугъуехь 
Iэджи зэрыпыщIар. Адыгейм илъэс 
Iэджэ щIауэ щолажьэ Хэкум къэзы-
гъэзэжхэм дэIэпыкъуэгъу яхуэхъунымкIэ 
Центрыр. Программмэм хэт ди лъэпкъэ-
гъухэм «миграционный статус» жыхуиIэр 
ягъуэ тыным Центрым и лэжьакIуэхэр 
хъар зынэу толажьэ. Абы къищынэ-
мыщIауэ, къэкIуэжхэр къэрал псэукIэм 
хэгъэ гъуэзэнымкIэ, я тхылъхэмрэ дэф-
тэр хэмрэ зэдзэкIынымкIэ, Iэпхъуэшэ-
пхъуэ ным епхауэ къэралым щызекIуэ 
уна фэхэм щыгъэгъуэзэнымкIэ Центрым 
лэжьыгъэшхуэ зэфIегъэкI. ЖыпIэнура-
мэ, а Iуэхур щызэпыу къэхъуркъым. Iэп-
хъуэшапхъуэ Iуэхухэм пыщIа тхылъым-
пIэхэмрэ дэфтэрхэмрэ гъэхьэзырыным-
кIэ Центрым хьэрыпыбзэ, тыркубзэ, ин-
джылызыбзэ, нэмыцэбзэ зыщIэ цIыхухэр 
кърагъэблагъэ, къэрал унафэхэр гъэ-
зэщIа зэрыхъум кIэлъоплъ, абыкIэ жэуап 
яхь. Къыхэгъэщын хуейщ АР-м Къэрал 
кIуэцI IуэхухэмкIэ и министерствэм Квотэ 
тынымкIэ и гъэзэщIакIуэ гупым къа-
лэнышхуэ я пщэ зэрыдэлъыр, Iуэху куэди 
зэрызэфIигъэкIыр.

Адыгэ Хасэм, «Хэкум къэзыгъэзэжхэм 
ядэIэпыкъунымкIэ Унэ» жылагъуэ зэгу-
хьэныгъэм, Щам къэралым нэхъ пасэу 
къикIыжахэм щIыпIэм щIэуэ къихьэ ди 
лъэпкъэгъухэм хъарзынэу зыщIагъа-
къуэ, я тхылъымпIэхэр зыхуей хуагъазэ, 
къэрал IуэхущIапIэхэм я деж къэмыс 
щIыкIэ зыхуей-зыхуэныкъуэнухэмкIэ 
ягъэгъуазэ.

Абы адэкIэ и гугъу щIыпхъэщ хамэ 
къэрал къикIыж ди лъэпкъэгъухэр нэ-
хъыбэу зыдэтIысхьэ Махуэхьэблэм и 
Iуэхухэр ефIэкIуэным, къуажэм кърата 
щIыгу Iыхьэм псэупIэхэр тещIыхьыным 
Комитетымрэ Центрымрэ я фIагъышхуэ 
зэрырагъэкIми.

- Ди лъэпкъэгъухэмрэ дэрэ ди зэхуаку 
илъ зэпыщIэныгъэхэм заубгъунымкIэ 
къытхуощхьэпэ интернетыр. Адыгэ щэн-
хабзэмрэ щIэныгъэмрэ ятеухуауэ нэтын-
хэр догъэхьэзыр, ахэр «Адыгэ Хэку» 
къэрал телевиденэмкIэ къыдотри, ин-
тернетым и Iэмалхэр къэдгъэсэбэпурэ 
хамэ щIыпIэхэм щыпсэу ди лъэпкъэ гъу-
хэм ялъыдогъэIэс. УФ-ми АР-ми щэнхаб-
зэ, тхыдэ икIи жылагъуэ мыхьэнэ зиIэу 
щекIуэкIхэм, адыгэхэм я щыIэкIэ-псэу-
кIэм, зи адэжь лъахэр зэзыгъэгъуэтыжа-
хэм я Iуэху зытетым ятеухуа хъыбархэмрэ 
нэтын гъэщIэгъуэнхэмрэ адыгэбзэкIэ 
нэмыщI, хьэрыпыбзэкIи, тыркубзэкIи, 
инджылызыбзэкIи догъэхьэзыр. Ахэр ин-
тернетым кърагъэува нэужьщ къетхьэ-
лIэ лэжьыгъэм и мыхьэнэр цIыхухэм 
 къащыгурыIуэр, абы къэралым и мыза-
къуэу, зэрыжылэуи къеувэлIэн зэры-
хуейр къащыгурыдгъаIуэр. Хъыбарегъа-
щIэ IэнатIэхэм я фIыгъэкIэ зи ужь дит 

Iуэхухэр зэлъащIыс, дэри жылагъуэм и 
нэIэ къыттет мэхъури, нэхъыбэж зэры-
длэжьынумкIэ къару къытхелъхьэ, - жеIэ 
Щхьэлахъуэ Аскэр.

Зи Хэку зэзыгъэгъуэтыжахэр гугъуехь-
хэм Iуоуэ. Псалъэм и хьэтыркIэ, Щам 
щIыналъэм щыпсэу адыгэхэм я Iуэхухэр 
нэхъ хьэлъэ зэрыхъуам икIи абы къи-
кIыжхэм я бжыгъэм хэпщIыкIыу зэрыхэ-
хъуам къыхэкIыу, зыхуэзэ лъэпощхьэпо-
хэр фIыуэ зыхащIэ. Япэрауэ, щыпсэуну 
щIыпIэм псоми лэжьапIэ къыщалъы-
хъуэ. Ди лъэныкъуэкIэ щызекIуэ къэрал 
хабзэхэм зэрыщымыгъуазэм, урысыбзэ 
зэрамыщIэм щыIэныгъэм хэзэгъэжы-
ныр къегъэхьэлъэ.

- А щытыкIэм Iууэхэм допсалъэ, тху зэ-
фIэкIыну ди Iэ илъыр зыхуэдизыр ягуры-
догъаIуэ, - жеIэ Щхьэлахъуэ Аскэр. - Сэ 
ди лъэпкъэгъухэм сазэрыхуэзэм и мыза-
къуэу, къытхыхьэжахэм я Iуэхухэр ягъэ-
кIуэтэну, я гуныкъуэгъуэхэр ягъэмэщIэну 
хэту ди лэжьакIуэхэми къатенэ щымыIэу 
мэлажьэ. Псалъэм папщIэ, гъэм дызэ-
рытехьэрэ нобэр къыздэсым ди лъэп-
къэгъухэм ящыщу цIыху 80-м даIущIащ. 
Сыт нэхъыбэу зыгъэгузавэр жыпIэмэ, ар 
Iуэху гъуэ зыбжанэу зэхэтщ. Абыхэм 
ящыщщ: я цIыкIухэр сабий IыгъыпIэхэм 
етыныр, нэхъыжьыIуэхэр курыт еджа-
пIэм щIэгъэтIысхьэныр, лэжьапIэ къа-
гъуэтыныр, унэ щащIыну щIыгу Iыхьэр 
къеIыхыныр, социальнэ хуэIухуэщIэхэр 
зэфIэхыныр, нэгъуэщIхэри. Жэуапыншэ 
зыри зэрыдмыщIыным, тхузэфIэкIкIэ 
дэтхэнэми я Iуэху зэблэдгъэкIыным иужь 
дитщ.

Мы далэхэм ирихьэлIэу Тыркум, Ща-
мым, Иорданием, Израилым икIи нэ-
гъуэщI къэралхэм къикIыжа ди лъэп-
къэгъухэм я бжыгъэр цIыху 2500-м 
ноблагъэ. БлэкIа зэманым къриубыдэу 
адэжь лъахэм унагъуэщIэхэр мымащIэу 
щызыухуахэр яхэтщ. КъэкIуэжахэм 
илъэс къэс сабии 10 - 15-м нэс къахохъуэ. 
Ахэр псори къэрал еджапIэхэм щIо-
тIысхьэ, щоджэ, къауха нэужьи, лэжьа-
пIэ щызрагъэгъуэт. Нэхъыбэр хьэры-
чэтыщIэщ, сату щIэным пылъщ, ухуэны-
гъэхэм хэтщ. ПсэупIэ зыщIхэм я гугъу 
пщIымэ, нобэ Мейкъуапэ зыкъы щы-
зыIэта унэхэм ящыщу 30-р зейр къэзы-
гъэзэжахэращ.

Фигу къэдгъэкIыжынщи, къэрал про-
граммэм Адыгейм лэжьэн щыщIидзар 
2019 гъэрщ. Илъэситхум къриубыдэу 
 Хэкум цIыху 286-рэ (унагъуи 139-рэ мэ-
хъу) хуэдиз къихьэжащ. 2024 гъэм ди 
лъэпкъэгъухэм ящыщу цIыху 60-м къа-
гъэзэжыну щытащ (программэм ипкъ 
иткIэ цIыху 15-м, унагъуэ 45-м). Илъэсым 
и япэ Iыхьэм АР-м Къэрал кIуэцI Iуэхухэм-
кIэ и министерствэм и учётым щытыр 
цIыху 27-щ (я унагъуэ 15). ЕкIуэкI лэжьы-
гъэр къызэщIэткъуэжмэ, жыIэн хуейщ 

къэрал программэр мыбзаджэу зэры-
лажьэр, абы ипкъ иткIэ къэкIуэжхэр 
 хъарзынэу зэрыщыIэр.

- Къызэрыхэдгъэщащи, программэм 
лэ жьэн зэрыщIидзэрэ илъэситху ири-
къуащ. Абы къигъэув Iуэхугъуэхэр гъэзэ-
щIэным, ужьыхи зэблэуи имыIэу гъэ-
кIуэтэным къэрал къулыкъущIапIэхэр 
арэзы иризэдэхъуауэ дытолажьэ. Ди 
дежкIэ сыт нэхъыщхьэр жыпIэмэ, ар ди 
лъэпкъэгъухэм псэупIэ зращIыхьын щIы 
Iыхьэр етауэ а Iуэхур ящыгъэпсын щIэ-
нырщ, ди щIыпIэм щыщыIэ социальнэ 
IуэхутхьэбзэхэмкIэ къызэгъэпэщынырщ. 
Абыхэм ди нэIэ ятетщ, къыдохъулIэ, 
жысIэми, щыуагъэ мыхъуну къысщохъу, 
- жиIащ Щхьэлахъуэ Аскэр.

«Апхуэдэу гу зылъытапхъэ щыIэщ. 
КъэкIуэж щIалэгъуалэм гулъытэ хэха 
яхудощI. Республикэм ит еджапIэ нэ-
хъыщхьэхэм цIыху 43-рэ щIэтIысхьащ 
2023 - 2024 гъэ еджэгъуэм къриубыдэу. 
Апхуэдэу Адыгэ къэрал университетым 
хамэ щIыпIэхэм къикIыжа ди лъэпкъэгъу 
ныбжьыщIэу цIыху 23-рэ щоджэ (Ща-
мым щыщу 11, Тыркум - 3, Иорданием - 8, 
Израилым - 1). Мейкъуапэ дэт Къэрал 
технологие университетым цIыху 20 хуэ-
диз щIэсщ (Щам - 13, Тырку - 5, Абхъаз - 
1, Иордание - 1). Зэреджэм и мызакъуэу, 
абыхэм Iэмал яIэщ адыгэхэм я лъэпкъ 
щэнхабзэмрэ гъуазджэмрэ зыщагъэ-
гъуэзэну - театрхэмрэ музейхэмрэ ще-
кIуэкI гъэлъэгъуэныгъэхэм зрагъэхьэлIэ, 
жылагъуэ зэгухьэныгъэхэм ядолажьэ.

2012 гъэм къыщыщIэдзауэ жылагъуэ 
зэгухьэныгъэхэмрэ щIыпIэхэм унафэ 
щызыщI IуэхущIапIэхэмрэ къыхалъхьа 
жэрдэмым ипкъ иткIэ, АР-м и Iэтащхьэм 
унафэ ищIащ Тохъутэмыкъуей щIына-
лъэм ит Афыпсыпэ къуажэм ди лъэп-
къэгъухэр дэгъэтIысхьэн хуейуэ. Къуажэ-
дэсхэм къабылу ящIа унафэр хъарзынэу 
мэлажьэ. 2024 гъэм и шыщхьэуIу мазэм 
ирихьэлIэу абы унагъуэ 40-м нэс, псори 
зэхэту цIыхуи 145-рэ хъууэ, дэтIысхьэ-
жащ.

КъищынэмыщIауэ, къэзыгъэзэжахэм 
псэупIэхэр щыхуащI Банэхэс къуажэми. 
Абыхэм ядоIэпыкъу хьэрычэтыщIэхэри, 
псапащIэхэри, жылагъуэ лэжьакIуэхэри. 
Къыхэзгъэщынут Тохъутэмыкъуей щIы-
налъэм и курыт еджапIэхэм къэзыгъэзэ-
жахэм я сабий 16 зэрыщеджэр: Афы-
псыпэ къуажэм сабий 15, Банэхэс - зы са-
бий. Ди лъэпкъэгъухэм я сабийхэр хэ-
курысхэм фIы дыдэу ягуроIуэ, бзэр 
псынщIэу зэрапхъуатэм къыхэкIыу, 
лъэныкъуэ куэдкIэ зэлъоIэс: спорт секци-
ехэм макIуэ, IэщIагъэ зэмылIэужьы-
гъуэхэм теухуа кружокхэм хохьэ, щIыпIэ 
хасэхэм ядолажьэ. Сабийхэм я адэ-
анэхэр Тохъутэмыкъуей щIыналъэм що-
лажьэ, хэти дохутыру, хэти егъэджакIуэу, 
хэти ухуакIуэу, хэти дакIуэ-бзакIуэу, нэ-
гъуэщIхэуи», - жеIэ екIуэкIа лэжьыгъэм и 
фIагъыр зылъагъуж Щхьэлахъуэ Аскэр 
зэрыгушхуэр имыбзыщIу.

- Комитетри Адыгэ Хасэри ди лъэпкъэ-
гъухэм я зэхуаку зэкъуэшыныгъэ дэлъы-
ным, фIыуэ зэхущытыным, зэпыщIэны-
гъэхэр зэрегъэфIэкIуэным толажьэ. Ауэ, 
пэжщ, гузэвэгъуэ хэт, Щам щыпсэу ди 
лъэпкъэгъухэм ди нэIэ нэхъыбэу ятыдо-
гъэт. Дыхуейщ дяпэкIэ мы лэжьыгъэр 
мыужьыхыу кIуэтэну, абы хьэрычэ ты щIэ-
хэри щIыналъэхэм щыIэ Адыгэ Хасэхэри 
жану хэтыну. Дэ дымыщIэр ди пIэкIэ 
 зыми ищIэнукъым, дэ дымыгъэ кIуатэри 
зыгъэкIуэтэн къыкъуэкIынукъым. Ущы-
зэкъуэтым деж улъэщщи, дызэщIыгъуу 
едгъэкIуэкI Iуэхухэм тхыдэ мыхьэнэ 
яIэщ, ар абы фIы и лъэныкъуэ кIэ къы-
зэрыхэнэжынуми шэч хэлъкъым, - жеIэ 
Щхьэлахъуэ Аскэр.

Тхыгъэр  зыгъэхьэзырар
ТАБЫЩ  Муратщ.

Лъэпкъ лъэмыжыр ягъэбыдэ

Адэжь лъахэм псэ
къытхилъхьэжащ

«ХЭКУМ и жьауэ фызэ ры-
щIэтым фэ хуэмыху фи-
щIащ», - жиIауэ щытащ Инал 
лъэпкъ Iуэхум и гугъу щыт-
щIым, и псалъэхэм гушыIэ 
мащIэ хилъхьэу. Фи мурад-
хэр къывэхъулIэным хуэфэ-
щэнкIэ ерыщу и ужь фит-
къым, фыздехъулIэнухэми 
апхуэдэу гугъу зыщевгъэ-
хьыркъым.

- Абы и щхьэусыгъуэр сыту 
пIэрэ, Инал? - сеупщIащ.

- Нэхъыщхьэр, сызэре-
плъым кIэ, тIу мэхъу. Япэр ди 
Хэкур сыт и лъэныкъуэкIи 
зэрыбейращ, зэрыдахэращ. 
ХъугъуэфIыгъуэу абы щумы-
гъуэтынур мащIэщ. ЩIыгум и 
IэфIагъыр-щэ! Абы хэплъхьэ 
псори бэгъуэнущ, уелэжь за-
къуэмэ. ЕтIуанэ щхьэусы-
гъуэр зыдэслъагъур совет 
властращ. Абы лэжьэныр 
щIыхь къызыпэкIуэу цIыхум и 
къалэну КонституцэкIэ игъэ-
ув ри, псори зэрызэхуигъэдэ-
нум, псоми лэжьапIэ зэрыри-
тынум и ужь итащ. Еджэныр, 
медицинэр, зыгъэпсэхуныр 
пщIэншэт. Куэдым а фIы-
гъуэхэр зыхамыщIэж, фэ 
ирамыплъыж хъуащ, мыла-
жьэуи ефэ-ешхэным хэмы-
кIыу псэуныр зылъэкIхэр куэ-
ду къыкъуэкIащ. 

ЖысIам епхауэ зы Iуэху-
гъуэм и гугъу сщIынщ. Мыб-
дежым щIыуэпс гъуэзыр 
пэрыхьэту щIым къызэры-
щыщIашым и фIыщIэкIэ 
 къуажэ куэдым нэсащ, зды-
нэмысахэми гугъапIэ яIэщ ар 
яIэрыхьэнымкIэ. Тыркум 
апхуэдэ лъэкIыныгъэ щыIэ-
къым, къалэхэм пэIэщIэ 
жылагъуэ куэдым апхуэдэ 
 гугъапIэ гуэри яIэкъым. Ауэ я 
псэукIэр нэхъыфI хъуным и 
Iэмалым сыт щыгъуи лъо-
хъуэхэр. Апхуэдэ зы хэкIыпIэ 
яхуэхъуащ мыр: къуажэ куэд 
щыIэщ унагъуэхэр гуарцэ ма-
фIэкIэ пщафIэхэу. Къагупсы-
сащ вэнвеилъэ хьэлэмэтхэр, 
я щхьэр быдэу теппIэ хъууэ, 
бжьамий къахокI хьэкум 
 екIуалIэу. Абы иралъхьэ 
IэщышхуитI-щым къакIэ ры-
хуар, псы тIэкIу щIакIэри и 
щхьэр ягъэбыдэж, куэд 
дэмыкIыуи, гъуэз къитын 
еублэ. Зым и гъуэзыр иухмэ, 
къыбгъурытым итыр къа-
утIыпщ. НэгъуэщI Iуэху пэ-
мылъэщми апхуэдэ Iэмалым 
пщэфIапIэм щIихащ фIейр, 
унэгуащэхэм я Iуэхур къи-
гъэпсынщIащ...

Мыпхуэдэу куэдрэ дызэпса-
лъэу щытащ Нартокъуэ Инал 
сэрэ. Тыркум къикIыжу 1982 
гъэм Къэрэшей-Шэрджэсым 
къэзыгъэзэжа щIалэт ар. А 
зэманым Хэкужьым къэкIуэ-
жахэт Инал и ныбжьэгъухэу 
Бидэнокъуэ Нихьэтрэ Блэнэ-
мыхь Фэхьмий тхьэмыщ-
кIэмрэ, Налшык къалэр псэу-
пIэ зыхуэхъуахэр.

Инал адыгэ газетымрэ ра-
диомрэ я редакцэхэм зэм-
зэмкIэрэ щIыхьэрт, и лу лэ-
шхуэмкIэ тутын ефэурэ Iуэ-
хум къыдэхуа журналистым 
епсалъэрт. Сэри къыздэ-
лажьэхэри мы лIым радиом 
дежи, Мыжей Михаил, Ды-
гъужь Къурмэн тхьэмыщ-
кIэхэм я фэтэрхэми дыщы-
хуэзэрт, си унагъуэми мызэ-
мытIэу къеблэгъат. 

Щхьэтечауэ жыпIэмэ, щы-
тыншакъым абы и гъащIэр 
къыздигъэзэжа ди хэкуми. 
Абы и щхьэусыгъуэр гурыIуэ-
гъуейуэ щыткъым. Къыщы-
кIуэжам Инал щIалэ къэмы-
шэт, урысыбзэр зэримыщIэр, 
ищхьэ юридическэ щIэны-
гъэу езым иIэр ди къэралым 
ейм зэрытемыхуэм лъа-
гъэкIакъым Тыркум щиIыгъа 
IэнатIэм хуэдэ Черкесск къы-
щигъуэтыну. Ауэ абы епха 
 гугъуехьхэр Инал псалъэ 
хэмылъу ишэчт, хэку къызди-
гъэзэжар апхуэдизкIэ фIыуэ 
илъагъурти. Егъэлеяуэ и жа-
гъуэ хъурт ди щIалэхэми нэ-
хъыжьхэми щыщхэр фадэм 
зэрыдихьэхыр, ар я гъащIэм, 
лъэпкъ псом и къэкIуэнум 
зэран ин зэрыхуэхъур къа-
зэрыгурымыIуэр, зэрызыха-
мыщIэр.

Инал и лъэр Хэкум щыу-
вынымкIэ дэIэпыкъуэгъу 
инрэ щIэгъэкъуэнрэ хуэ-
хъуащ къыщигъэзэжам япэу 
зэкIуэлIа унагъуэхэр - усакIуэ 
Дыгъужь Къурмэнрэ и щхьэ-
гъусэ Лерэрэ, шIэныгъэ-
рылажьэ Мыжей Михаилрэ и 
щхьэгъусэ Ленэрэ. Абыхэм 
щIалэр Хэкум нэIуасэ хуа-
щIащ, къуажэхэр ирагъэлъэ-
гъуащ, Нартокъуэхэ нэхъыбэу 
зыщыпсэу ВакIуэ-Жылэ къы-
щыщIадзэри, ди щIыпIэ да-
хэхэм зыщрагъэплъыхьащ.

Куэд мыщIэу Инал щхьэ-
гъусэ хуэхъуащ Елбыргъэн 
сымаджэщым дохутыру щы-
лажьэ Сэкий Валентинэ, аб-
дежми зэдэпсэун щаублащ. 
ЩIалэр къызэрыкIуэ лэжьа-
кIуэу Iуохьэ Туаршы Юрэ зи 
унафэщI Хьэбэз АТП-м. 1983 

гъэм унагъуэщIэм сабий 
къыщыхъуащ, пщащэ цIы-
кIум Данэ фIащащ. Уна-
гъуэщIэр зэфIэувэрт, гъа-
щIэм хуэфащэ увыпIэ щиу-
быдырт.

АдэкIэ сэркIэ мыгурыIуэ-
гъуэ Iуэхугъуэхэр Нартокъуэхэ 
я унагъуэм къыщыхъуу хуе-
жьащ. Зэщхьэгъусэхэр зэ-
гурымыIуэ хъуащ. Инал къы-
IукIыжащ лэжьапIэм. Иджы 
лажьэр Валентинэт, езыр са-
бийм бгъэдэст, кIэлъы-
плъырт. Я псэупIэр Зеи къуэрэ 
Елбыргъэнрэ япэIэщIэти 
(щымыгъуазэхэм папщIэ 
дгъэтэмэмынщ: Елбыргъэн 
сымаджэщыр и закъуэу мэз 
лъапэм щытщ) щIалэм 
псэлъэгъу къудей хуэхъун 
имыгъуэту езэшырт. Абы щы-
гъуэм, езым зэрыжиIэжу 
щытамкIэ, мэзым щIыхьэрти 
къуалэбзухэм епсалъэрт, 
щIыуэпсым и дахагъымкIэ и 
бампIэр тригъэурт. Апхуэдэ 
махуэ гуэрым сыздэлажьэ 
радиокомитетым сикIри, 
Iуэху кIэ Хьэбэз сыкIуауэ 
къыщызгъэзэжым, сыма-
джэщымкIэ дэздзыхри Нар-
токъуэхэ я деж себлэгъат. Ва-
лентинэ лэжьапIэм щыIэт, 
Иналрэ сабиймрэ я закъуэт.

- АдыгэбзэкIэ сопсалъэ, 
сы зэреплъымкIэ, жысIэр 
къы гуроIуэ, куэд мыщIэу 
псэлъэну зыкъещI, и агъ-гъэ-
быгъэхэр нэхъ къызэкIэлъи-
гъакIуэ хъуащ, - жиIэт Инал 
гуфIэу.

1990 гъэхэм, Совет къэра-
лым икIын-къихьэным и 
Iyэxyp нэхъ къагъэлэла пэт-
ми, Хэкум къэзыгъэзэжхэм 
дзыхь хуащIыртэкъым, хаб-
зэм идами, къэзыгъэзэжхэм 
хуейтэкъым. Нартокъуэ Инал 
и гъащIэр зэрыхъуар апхуэ-
дэти, 1985 - 1986 гъэхэм зэ-
щхьэ гъусэхэр зэбгъэдэ кIыж-
ри, Инал Налшык кIуащ.

Зи фIыщIэр нэхъри ин хъун 
ХьэфIыцIэ Мухьэмэд къы-
дэIэпыкъури, общежитым и 
зы пэш пcэyпIэ хуэхъуауэ щы-
тащ. Абы щыгъуэм Черкесск 
къакIуэ зэпытт и пщащэ 

цIыкIур илъагъуну. Сыщы-
мыуэмэ, 1991 гъэм и щхьэ-
гъусэ Валентинэ дунейм 
ехыжри, сабийр и анэ шып-
хъум зришэлIэжащ, Инал 
езым и деж ишэжыну дауэ 
щIэмыкъуами...

Данэ фIы дыдэу еджащ. 
Дыгъужь Лерэ зыщылажьэ 
Черкесск дэт 16-нэ курыт 
еджапIэр дыщэ медалкIэ 
 къиухауэ Москва медицинэ 
институтым щIэсащ. Инал 
гурыфIыгъуэ мыухыжу иIащ 
и пщащэр езым и анэм 
зэрыригъэлъэгъуар.

СощIэж, и къуэшым хуэдэу 
фIыуэ илъэгъуа Дыгъужь 
 Къурмэн 1984 гъэм зэрылIap 
ину гуауэ зэрыщыхъуар, 
жыпIэнумэ, и щIылъэны-
къуэр гуэхуауэ къыщыхъурт. 
Тхьэмахуэ псокIэ ар Ды-
гъужьхэ я унагъуэм щыIат 
 гуауэшхуэр ядигуэшу. Ар-
гуэрыжу 1992 гъэм Мыжей 
Михаили дунейм зэрехыжар 
зыхищIащ, фIы дыдэу къы-
гурыIуэрт лъэпкъым фIэкIуэ-
дар зыхуэдэр. Куэд мыщIэу 
(2000 гъэм) езы Инали 
абыхэм якIэлъыкIуэжащ, Хэ-
кум гу щимыхуэу.

ГукъэкIыж мытыншхэм 
щIызгъужмэ сфIэигъуэт мыр. 
Тыншакъым Нартокъуэ Инал 
хэкум и къэкIуэжыкIэ хъуари 
и псэукIари. Жагъуэ зэрыхъу-
щи, ар зыхужыпIэ хъунур мы 
лIым и закъуэкъым. Пэжым 
нэр ирещI жыхуаIэращи, 
Инал и гъащIэм зыпыщIэхуа 
гугъуехь иным лъэпощхьэпо-
хэм щхьэихауэ я гугъу 
щIэтщIам щхьэусыгъуэ иIэщ: 
хэхэс адыгэхэу къытхыхьэ-
жыным тегушхуэхэм ящIэн 
хуейщ Хэкужьым къэгъэ-
зэжыным гугъуехь зэры-
пылъыр икIи зыщагъэгъупщэ 
хъунукъым я мурад дахэр 
зыIэрагъэхьэн папщIэ еры-
щагърэ шыIэрэ зэрахэлъып-
хъэр. 

УФ-м и журналистхэм я 
зэгухьэныгъэм хэт, 

филологие щIэныгъэхэмкIэ 
кандидат  БРАТХЭ Хьэсин
и гукъэкIыжхэм ящыщщ.

Хэкужьым  къэкIуэжат…

«ЛIЭУЖЬЫР бжьиблкIэ мауэ», - 
жиIащ адыгэм. Мыбы арэзы утемы-
хъуэн плъэкIыркъым. АтIэ, адыгэлъ 
зыщIэтыр дэнэ щымыIэми, и адыгэ-
псэр къыхожаныкI. Апхуэдэщ Щамым 
щалъхуами, адыгэ щэнхабзэмрэ 
гъуаз джэмрэ зи лъым, зи гум, зи псэм 
хэт Щауэжь Нарт.

Щауэжьыр зыхуэмыIэрыхуэ макъа-
мэ Iэмэпсымэ гъуэтыгъуейщ. Пшынэ, 
шыкIэпшынэ, Iэпэпшынэ, накъырэ, 
къамыл, кларнет... - дэтхэнэри Нарт 
егъэбзэрабзэ. Нэхъ гъэщIэгъуэны-
жыр аращи, зи гугъу тщIа Iэмэпсы-
мэхэм я нэхъыбэр Нарт езым и IэкIэ 
ещI. 

ЩIалэм зэрыжиIэмкIэ, куэд щIауэ 
щIэхъуэпсырт и адэжьхэм я лъахэм 
къекIуэлIэжыну. Ауэ гъащIэм уэ 
узэрыхуейуэ псори къригъэкIэрэ-
хъуэкIыркъым. Арами, Нарт и натIэм 
 къритхат и Хэкужь илъагъужыну, аб-
деж и лъапсэр щигъэбыдэжыну…

Нарт и унагъуэмрэ езымрэ щыпсэ-
уащ мывэ щыкъуейуэ зэхагъэщэща 
Хьэлэб (Алеппо) къалэм. Абдеж Нарт 
иджыри сабийуэ, илъэси 6-м иту, 
адыгэ къафэм щыхуагъасэм кIуэуэ 
щытащ, иужькIэ, илъэси 10 щыхъуам 
япэу пшынэр къыIэщIыхьащ. Абы 
 лъандэрэ макъамэмрэ Нартрэ 
зэкIэрыпх мыхъуу зэпыщIащ.

- Мейкъуапэ къалэм ди Iыхьлы куэд 
щопсэу. Абыхэм ящыщ си анэ шып-
хъум аккордеон къищэхуауэ иIэти, ар 
саугъэту къызитауэ щытащ. Ар апхуэ-
дизкIэ сфIэфIти, пщыхьэщхьэм 
сыхьэти 6-м щIэздзэрти, жэщ ны-
къуэм фIыуэ фIэкIыху пшынэр зы-
IэщIэзгъэкIыртэкъым. СыщIэхъуэп-
сырт адыгэ макъамэхэр, дэбгъуэн 
щы мы Iэу, пшынэм къиIукIыну, - жеIэ 
Нарт.

Зыщыпсэум пшынэ къутар зыщIы-
жыф зэрыщымыIэм къыхэкIыу, езым 
къигъуэтащ абы и Iэзэгъуэр. Хуэмурэ 
зэпкърихым, зэпкърилъхьэурэ, пшы-
нэ Iэпэ къэс и макъыр зэригъэ-
цIыхуурэ, щIалэр есащ пшынэ къутар 
ищIыжыфу.

ГъэщIэгъуэнщ, и адэжьхэм я гъуаз-
джэм щIэхъуэпс Нарт интернет Iэма-
лыр къигъэсэбэпурэ, адыгэ макъа-
мэхэм я нотэхэм щыгъуазэ зэрызы-
хуищIа Iуэхугъуэри. Абы щыгъуэ щIа-
лэм и ныбжьыр илъэс 15-м нэсами 
арат. Нарт зэрыжиIэмкIэ, жэщ-махуэ 
имыIэу, адыгэ макъамэхэм я дунейм 
щыпсэурт.

- АпхуэдизкIэ куэдрэ адыгэ макъа-
мэхэм сыщIэдэIурти, ахэр щIэхыу гу-
кIэ зэзгъащIэрт. «Мыбдеж иджыпсту 

мыпхуэдэу къеуэнущ, иджы мыр 
къыкIэлъыкIуэнущ», жысIэу зэхэс-
щIыкIырт, - къыддогуашэ щIалэр.

Пшынэр IэщIыб зэи зымыщIа Нарт 
къицIыхурт Щамым щыпсэу дэтхэнэ 
адыгэми. ИкIи Хомс къалэм щыIэ 
«Адыгэ Хасэм» щIалэр пшынауэу ира-
гъэблэгъауэ щытащ. Абдеж Нарт я 
пшынауэ щыхъуащ цIыхуи 120-рэ хуэ-
диз зыхэта къэфакIуэ гупым. А зэман-
хэр Нарт и гум хуабэу къинэжащ…

Хуэму, мамыру екIуэкI гъащIэм 2011 
гъэм щIыгур зэкIэщIэзытхъ къарухэм 
я зауэ лагъымыр къыхыхьащ. Мис 
абы щыгъуэ Нарт игу ириубыдащ 
зэрысабийрэ зыщIэхъуэпса Хэку-
жьым и лъэр къихьэсыну. Ахъшэу 
иIар зэхилъхьэри, адэжь лъахэм 
къэлъэтэжащ. Япэу ар Мейкъуапэ 
екIуэлIащ, абы и адэ къуэш Щауэжь 
Хьэсэн щыпсэурти. 

Мейкъуапэ щигъэкIуа зэманым те-
ухуауэ Нарт гукъэкIыж куэд иIэщ. 
Псом хуэмыдэу и гум хуабэу къинащ 
адыгэ макъамэ Iэмэпсымэхэр зыщI 
ГъукIэ Зэмудин и псалъэхэр, и чэн-
джэщхэр. АдыгэлIыр сыт и лъэны-
къуэкIи къызэрыдэIэпыкъуар гуапа-
гъэ хэлъу Нарт къыхегъэщ.

- Адыгэ Республикэм сыщыпсэуху 
Зэмудин хуабжьу зыкъысщIигъэ-
къуащ. ИкъукIэ сыхуэарэзыщ. Аращ 
сэ сэзыгъэщIар шыкIэпшынэм и 
«щэху» псори, - жеIэ.

Пшынэр тхьэкIумэм фIэфIу, псэр 
дихьэхыу зыгъэбзэрабзэ Нарт зы-
гъэпсэхугъуэ махуэхэм Мейкъуапэ 
паркым щрагъэкIуэкI джэгухэм ира-
гъэблагъэ хъуащ. Абдеж абы нэIуасэ 
къыщыхуэхъуащ Унэрокъуэ Асчэрбий.

- Абы макъамэхэм теухуауэ хуабжьу 
куэд къызигъэщIащ. Адыгэ пшынэм 
пасэрей макъамэхэр къызэриб-
гъэкIыным сыщигъэгъуэзащ, - жеIэ 
Нарт.

2016 гъэм Щауэжьыр Черкесск къа-
лэм къэIэпхъуэжауэ щытащ. ЩIалэм 
зэрыжиIэмкIэ, Къэрэшей-Шэрджэ-
сыр зэуэ и гум хэпщIащ. «Мыбдеж си 
псэм зигъэпсэхуу, си деж сыщыIэ 
хуэдэу къысщыхъуащ», - жеIэ Нарт.

Нарт Щэнхабзэмрэ гъуазджэмкIэ 
Даур Аслъэн и цIэр зезыхьэ кол-
леджым пшынэм, фортепианэм, ба-
лалайкэм щыхуагъасэ къудамэм ще-
джащ.

- Си егъэджакIуэхэм къызжаIэрт: 
«Ухуейкъым уэ нотэ, арыншэуи псори 
къыбогъэкI». Пэжщ, ауэ диплом уиIэн 
хуейуэ къызолъытэ, лэжьапIэ укъа-
щтэн папщIэ. Арати текъузауэ се-
джащ, - игу къегъэкIыж Нарт.

Нэхъыщхьэращи, щIалэр зыщIэ-
хъуэпс IэщIагъэм пэрытщ. Абы Чер-
кесск къалэм деж къыщызэригъэпэ-
щащ макъамэ Iэмэпсымэхэр щищI, 
щелэжь студие. 

- Студием сыщыщIэсым деж си 
псэм зегъэпсэху, си дуней сыхэтыжщ. 
Iэмэпсымэ сщIам е сщIыжам и ма-
къыр къыщыIукIэ, сэ нэхъ насыпыфIэ 
щымыIэу зызолъытэж, - жеIэ Нарт.

Щауэжьыр ящыщщ Iуэхуу зыз-
рипщытыр къызыхуэтыншэу зыгъэза-
щIэхэм. Абы къыхэкIыу, цIыхур 
зыщIэлъэIуа Iэмэпсымэр зэрыхуейуэ 
къемыхъулIамэ, ар щикъутэж, щи-
гъэсыж щыIэщ.

- ШыкIэпшынэ, Iэпэпшынэ, накъырэ 
схуэщI жиIэу цIыхур къыщызэлъэIукIэ, 
сыхуейщ а хуэсщIар къызэрищтэу и 
гур абы кIэрыпщIэну, армыхъумэ си 
IэрыкIыр къызэхъулIауэ къэслъытэну-
къым, - жеIэ Нарт.

Щауэжь Нарт и къэухьымрэ 
зэфIэкIымрэ уримыгушхуэну Iэмал 
иIэкъым. Адыгэ щIалэм бгъэдэлъ зэ-
чийм и хъыбарыр дэни щыIуащ. 
Апхуэдэу, 2017 гъэм Абазэ муниципа-
льнэ районым ЩэнхабзэмкIэ и унэм 
епхауэ къызэрагъэпэща цIыхубэ ма-
къамэ Iэмэпсымэхэм я оркестрым и 
унафэщIу Нарт ирагъэблэгъащ. 
Илъэс иримыкъукIэ музыкантхэм 
ядэлэжьа Нарт, оркестрыр лъагапIэ 
инхэм хуишагъэххэщ. Апхуэдэу, «Ап-
хъарца» оркестрым япэ увыпIэр къы-
щилъэщащ Черкесск къалэм 
щекIуэкIа «Южная волна 2018» 
зэхьэзэхуэ-фестивалым.

Гу къабзэрэ псэ хуитрэ зиIэ Нарт и 
нэжэгужагъым, и дуней еплъыкIэм 
удехьэх. УмыгъэщIэгъуэн плъэкIыр-
къым адэжь щэнхабзэр Щауэжьым 
псэмрэ и лъымрэ зэрыхэлъыр, аращ 
Хэкужьым къезышэлIэжари.

ГЪУКIЭКЪУЛ  Иринэ.

Нарт зезыгъэузэщIа
макъамэхэр

хъыщхьэ), ЖьэкIэмыхъу Маринэ 
(унафэщI-редактор), Къаншокъуэ 
Эллэ (жэуап зыхь секретарь), 
 Къардэн Маритэ, Къумахуэ Ас-
лъэн, Нэ щIэпыджэ Замирэ, Чэ рим 
Марианнэ, Щхьэ щэмыщI Изэ.

Ди газетэм зэрытетащи, «Шагъдий ва-
гъуэбэ» зыфIаща шу зекIуэу Адыгэ Респуб-
ликэм щекIуэкIам, бысымхэм нэмыщI, хэ-
тащ адыгэхэр щыпсэу хэгъэгухэу Къэбэр-
дей-Балъкъэрым, Къэрэшей-Шэрджэсым, 
Краснодар крайм икIа щIалэхэри. 

КЪУЛЪКЪУЖЫН къуажэм щыщ нэхъы-
жьыфI, зэрыцIыкIурэ шы гъэхъуным пыщIа 
Бабыгуей Сосрыкъуэ (Мухьэмэд) къэпсэ-
лъащ: «Адыгейм щызэхэтшэ шу зекIуэм 
укъыддыхэтын хуэдэу, ныддежьэ. Пщэдей 
мыхъумэ, махуэ зыбжанэ дэкIауи уныт-
кIэлъыкIуэ хъунущ. Зы щIыпIэ деж дыщызэри-
хьэлIэжынщ». 

СыздэкIуэм щIагъуэу сызэрыщымыгъуа-
зэм къыхэкIыу мурад сщIащ, япэщIыкIэ Мей-
къуапэ сынэсу, абы дэс си цIыхугъэ, хьэщIэкIэ 
фIы, Тыркум илъэс 30 ипэкIэ къиIэпхъукIыжа-
уэ щыта Бэрзэдж Убых деж а жэщым 
сыщыIэу, етIуанэ махуэм Краснодар (Бжьэ-
дыгъу къалэ) лъэныкъуэкIэ есIуэнтIэкIыну. 
АбыкIэт шухэр щызэхэзекIуэр.

Бэрзэджыр сызэрыщыгугъауэ къысхущIэ-
кIащ. Уеблэмэ, автобусым ситIысхьауэ сыз-
дэкIуэм, езыр къысхуэгузавэу къэпсэлъэжат: 
«Сыдэмысу укъэсмэ, пщIантIэм узэрыдыхьэ-
нури, унэм узэрыщIыхьэнури къыбгурызо-
гъаIуэ», - жиIэу. 

… А пщыхьэщхьэм Бэрзэдж Убых и унэ си-
сащ. Езыри Iуэху гуэр иIэу дэкIати, мыгувэу 
къигъэзэжащ. Иджырей ди зэдэуэршэрым 
сызыхуиша гупсысэщ мыри: укъызыхэкIа 
лъэпкъым, зихъумэжын папщIэ, удэIэпы-
къуныр зэрыIуэху гугъур, адыгэу дэнэ къэрал 
исхэри (Хэкужьым щыпсэухэри дахэту) ды-
къэзыухъуреихь лъэпкъышхуэхэм тIэкIу-
тIэкIуурэ дазэрыхэшыпсыхьыжым и гукъеуэр 
нэгъэсауэ зыхэзыщIэхэм Бэрзэдж Убыхи 
зэращыщыр. 

Гъуэгуанэм адэкIэ пызощэ
Бэрзэдж Убых, сыкъызэригъэгугъам тету, 

сызылъыхъуэ шууейхэм салъэщIигъэхьэжын 
мурадкIэ, Мейкъуапэ дэт автовокзалым къы-
кIэлъыкIуэ махуэм и пщэдджыжьыпэм сыни-
гъэсащ. Абдежым Краснодар кIуэ микро-
автобусым ситIысхьащ... 

Афыпсыпэ зызогъэцIыху
Сыдыхьащ шууейхэр а пщыхьэщхьэм 

 къы щыувыIэн хуей Афыпсыпэ къуажэм. А 
Iуэхум теухуа гуфIэгъуэ зэхыхьэр щекIуэкIы-
нур а жылэм дэт курыт еджапIэм и пщIан-
тIэрат. 

- МыдэкIэ укъакIуэркъэ, ныбжьэгъу, уи за-
къуэу ущымысу! - жиIэри, лIы гуэр си дежкIэ 
къеплъэкIащ. Ар (иужьым щыгъуазэ 
сызэрыхуащIамкIэ) къуажэ администрацэм и 
Iэтащхьэ ШIуцI (ФIыцIэ) Къазбэчт. 

ФIэхъус щысхым, псори къызэщIез-
гъэубыдэу хуэму си щхьэр згъэщхъри, саб-
гъэдэтIысхьащ. Я уэршэр макъым зыбжанэрэ 
седаIуэ иужь, сэри зыгуэрхэр яхэжысIыхьу 
щIэздзащ. Ауэрэ, абдежым щыс щIалэхэр 
зэзгъэцIыхуащ, сыкъыздикIар зэкIэ къазэ-
резмыгъэщIэным сыхущIэкъуу. АтIэми (ар 
къэлъытапхъэт), тхьэлъэIур щызэщIэуIуэ 
щIыпIэм щызэхуэсхэм плъапIэ нэхъыщхьэу 
яIэр гъуэгу тету жылэм къыхуэкIуэ шухэр 
арат. Сызыхыхьахэм заулрэ сахэсащ, я 
адыгэбзэм сыдихьэхарэ сыщIэдэIункIи 
зыщызмыгъэнщIу, я анэдэлъхубзэм и IукIэ, и 
тхыкIэ-сытхэм зыщызгъэгъуазэу, щIыпIэцIэ-
хэр зэзгъащIэу, школ пщIантIэм дэт сабий-
хэм я псэлъэкIэр згъэщIагъуэу. Сыкъызди-
кIар зэуэ къезмыгъэщIами, къызбгъэдэсахэр 
дэгъуэу зэзгъэцIыхуащ, Iэджэми дытепсэ-
лъыхьащ. 

Ауэрэ, си псэлъэкIэм гу лъызыта къыIухьа-
гъащIэхэм ящыщ зыр къызэупщIащ: 
 «У-Куэшхьэблэ?» - жиIэри. Сыт сщIэжынт? 
Къэ бэрдеишхуэм сыкъызэрикIар сыбзы-
щIынт? Iуэхур здынэсам, зыкъэзумысми хъу-
ну къэслъытати, «Налшык сыкъикIышт», - ес-
тыжащ абы жэуап.

Шууейхэр къыщыIухьэм
Афыпсыпэдэсхэр шу зекIуэм хэтхэм апхуэ-

дизу гуапэу яIущIати, псалъэкIэ къыпхуемыт-
хэкIыжыным хуэдизщ. 

Бысымхэри хьэщIэхэри Iухьащ Урыс-Кавказ 
зауэм лIыгъэшхуэ щызезыхьа, адыгэ Iуэ-
рыIуатэми урыс дзэпщхэм ятхыжа дэфтэрхэ-
ми зи цIэр къыхэна ЩэрэлIыкъуэ Дыгъужьы-
къуэ Къэзбэч (Казбич) и фэеплъым. Нэ-
хъыжьхэм дыуэ щызэдащIым сызэгупсыса-
ращ: «Еплъыт иджы, мыхэр IуэхугъуитIым 
гъунэгъу зэрызэхуищIам: Урыс-Кавказ зауэм 
и лIыхъужь нэсу къалъытэ ЩэрэлIыкъуэ Ды-
гъужьыкъуэ Къэзбэч и фэеплъым пщIэ 
зэрыхуащIымрэ псэщIэ Iуэхугъуэу къызэда-
гъэлъагъуэмрэ», - жысIэри. 

Адыгэ хэгъэгухэм я шууейхэм а щIыналъэм 
къызэрыщызэдакIухьар абы щыпсэухэм деж-
кIэ апхуэдизу зыгъэгушхуэщ, я щхьэр лъагэу 
езыгъэлъагъужщи, щекIуэкIар куэдрэ ягу 
къызэрагъэкIыжынум шэч къытетхьэркъым… 

Абы и щыхьэтщ, ищхьэкIэ зи гугъу тщIа 
Бэрзэдж Убыхи ещхьу илъэс бжыгъэ ипэкIэ 
Тыркум къиIэпхъукIыжа Гуэщокъуэ Абдул- 
Бакъи (шу зекIуэм хэтащ), ди упщIэхэм я жэ-
уапу, щыгъуазэ дызыхуищIахэри.  

Гуэщокъуэ Абдул-Бакъи
- Шы дэ езым зетхуэу щытащ къуажэм, 

Тыркум дыщисам. Сысабийуэ сощIэж, шыуэ 
пщIы-пщыкIутху хуэдиз ди пщIантIэм щыдэта. 
Мыдэ Кавказым къыщызгъэзэжам, гъуэгум 
срикIуэу шу слъэгъуамэ, сыбгъэдыхьэурэ се-
лъэIурт: «Уа, хъуххэнумэ, зэ дыгъэшэси, дри-
гъакIуэ» жысIэурэ. Ауэрэ здекIуэкIым, шы 
зыфIэфIхэм гу къыслъатэри зыкъысхуагъэ-
защ мыпхуэдэу: «Шы пфIэфIмэ, неуэ, атIэ! 
Куэд дэмыкIыу дышэсынущи, нэхъыжь са-
тырым нытхухэувэ!» жаIэри. 

Хамэ щIыпIэ дыщыIа щхьэкIэ, Хэку хъы-
баррэ лъэпкъ гугъурэ ди нэхъыжьхэм зы ма-
хуи зы сыхьэти дыщагъэщIакъым. Сыт хуэдэ 
IуэхукIи фIым тепсэлъыхьынумэ, щапхъэу 
къытхуагъэлъагъуэр арат. Мис апхуэдэу, Хэ-
кур жэнэт щIыналъэу къытщагъэхъуу дыкъа-
гъэхъуащ. 

Я лъэр къамыхьэсыжыфми, я псэр мы-
быкIэ щыIэу, я гур мыбыкIэ къеIэу, радио 
щIагъэнамэ, Мейкъуапэ е Налшык адыгэб-
зэкIэ къратыкIхэм едаIуэу къекIуэкIащ. 

Ауэрэ, Алыхьталэм насып къыдитри, Хэкум 
ди лъэр къэтхьэсыжащ. «ЩIыналъэр 
къызэхэткIухьынщ, зэдгъэлъагъунщ» жытIэ-
ри, мыбыкIэ дыкъежьащ. Ари шууэ, щIым 
дылъэIэсу, къэкIыгъэм дыхэплъэу, псым 
дыхыхьэу! А псор, дауи, «зи щхьэ закъуэр 
 къуажэ хъун?» зэрыжаIэу, си щхьэ къудейкIэ 
къызэхъулIэнутэкъым. Мы фIыгъуэр къы-
дэзыгъэхъулIар, тобэ ярэби, адыгэхэр зэрыс 
щIыналъэхэм я щIалэ ахъырзэманхэу мы 
Iуэхум зэришэлIэжахэрщ, нэгъуэщIу жытIэмэ, 
езы лъэпкъырщ. 

Мыбы ипэ къихуэу, Къэбэрдейми, Шэр-
джэсми, Адыгейми, Шапсыгъми шыр фIыуэ 
зылъагъуу ис щIалэхэр ИнтернеткIэ зэры-
цIыху  ри, зыкъомрэ жыжьэу зэпсэлъат. Я 
акъыл, я мурад зэрызэтехуэр щалъагъум, 
«Ин тернеткIэ дызэрыщIэ къудей мыхъуу, ды-
зэ  хуэзэ щхьэ мыхъурэ?» жаIэри, япэщIыкIэ 
Къэ бэрдейм дыщызэрихьэлIащ. Мис абде-
жым къыщежьащ «Шэрджэс зекIуэм» и лъаб-
жьэр.

Флъэгъуащ, зи лъэ вакъэ изылъхьэфыр 
къытпежьэу, къытщыгуфIыкIыу дызэрагъэ-
лъэпIар! Хэкум и зы кIапэм щыпсэухэмрэ ад-
рей кIапэм щыщхэмрэ анэдэлъхубзэкIэ дызэ-
псэлъэжыфу дыкъызэрекIуэкIар! Абы къи-
гъэ лъагъуэр сыт? Къигъэлъагъуэращ: лъэп-
къыр дзейуэ, Iущу, губзыгъэу, дахэу, шы на -
гъуэ къимыгъэхъуу, бжьэ матэ имыпыджэу, 
мыщэ къимыгъэушу, Iуэхум яужь ихьэмэ, 
фIыгъуэ Iэджи зригъэхъулIэфынущ, нэхъы-
жьыфIхэми, Iуэхузехьэхэми, унафэщIхэми 
къыдаIыгъыу, щIалэгъуалэми къыдащтэу… 

Тхыгъэри сурэтхэри
КЪУМАХУЭ Аслъэн ейщ.

КъБР

ЗекIуэм зэхуишэсахэр

ХузэфIэкI  зыщIэ  нэхъыжьыфI

ЛIэщIыгъуэрэ ныкъуэм 
щIигъу и пэ хамэщI къы-
щыхутауэ щыта адыгэхэр 
я адэжь щIыналъэм еп-
щIыхьмэ абы иринасы-
пыфIэу зэман куэд ягъэ-
кIуащ. Ауэ абыхэм къа-
щIэхъуа щIэблэхэм ящыщ 
куэдым нахуапIэ ящIыжы-
фащ Хэкужьым къагъэ-
зэжыныр. Апхуэдэхэм 
ящыщщ Башкур (Пщы-
гъур) ТIэлхьэт.

НЭХЪЫЖЬЫР щIына-
лъэм къызэрыкIуэжрэ 
илъэс 34-рэ мэхъу. Налшык 
и мызакъуэу, республикэм 
исхэми «Дыгъэ» сурэт Iуэху-
щIапIэр яцIыху, пэжкъэ?! 
АтIэ, ар къызэIузыхауэ 
щытари ТIэлхьэтщ. Езым 
зэрыжиIэмкIэ, зэры цIыкIу-
рэ и гум илът Хэкур зригъэ-
гъуэтыжыну, ауэ апхуэдэ Iэ-
мал щигъуэтар и ныбжьыр 
илъэс 40-м щхьэдэха 
нэужьщ. Абы и бынитхур 
иджыри цIыкIуу зэщIи-
къуэри къигъэзэжат. 

ТIэлхьэт Сирием и дзэм 
илъэс 15-кIэ хэтащ, иужькIэ 
сурэт техыным и ужь ихьэ-
ри, а лэжьыгъэм и пIалъэ 
псори зригъэщIащ. Уеблэ-
мэ а зэманым Дамаск псом 
сурэтхэмкIэ слайд зыщIыр 
(фильм цIыкIухэр зэрызэха-
гъэувэу щытар) абы и за-
къуэт. Хэкум къэзыгъэзэ-
жахэм я махуэм ирихьэлIэу, 
нэхъыжьым ди упщIэхэм 
жэуап къритащи, ди гуапэу 
фыщыдогъэгъуазэ.

- ТIэлхьэт, укъызыхэкIа 
лъэпкъым и тхыдэм сыт 
хэпщIыкIрэ? 

- Си адэми си анэми я 
 къуэпсхэр къыщежьэр Шэ-
джэм дежщ. 1900 гъэм Хэ-
кум щрашым, абыхэм я 
ныбжьыр зым - илъэситху, 
адрейм илъэситI хъуауэ 
арат. Ахэр къыщыхъуащ 
Сирием щаухуа Хъэнэсир 
адыгэ къуажэ цIыкIум. Абы 

щыгъуэм Хэкум икIахэр 
псори абдеж зэрыIыгъыу 
исти, адыгэ хабзэмрэ щэн-
хабзэмрэ дыщIапIыкIыну 
Iэмал яIащ, ди хьэгъуэлIы-
гъуэхэр зэрекIуэкIым, 
адыгэ джэгукIэу диIэхэм 
дыщагъэгъуэзащ. Нэхъы-
щхьэращи, псоми адыгэбзэ 
ящIэрт. Ауэ а щIыпIэ зра-
гъэтIысхьам псыежэхи, 
псыхъуи, псыни зэрыжаIэу 
зыри пэгъунэгъуу иIэтэ-
къым. НэгъуэщIу жыпIэмэ, 
псэуныгъэм тещIыхьатэ-
къым. Псыр псэхэлъхьэжщ, 
жиIэгъакъэ адыгэм?! Сэ 
зэрысщIэмкIэ, ди лъэп-
къым зэпымыууэ псэупIэ 
щищIу щытар псым пэгъу-
нэгъуущ. ЩIыпIэщIэм ап-
хуэдэ Iэмалхэр щыщамы-
гъуэтым, Хъэнэсир дэсхэм 
зэбгрыкIын щIадзэри, нэ-
хъыбэрэ зэхах хъуа хамэб-
зэм анэдэлъхубзэр дэкIуэ-
дащ. Къэбгъэлъагъуэмэ, 
дэ ди ужь ит щIэблэм ма-
щIэщ зи анэдэлъхубзэр 
зыщIэжу яхэтыр.

Си къуэшыр сэ си япэкIэ 
къэкIуэжащ Хэкум. Ар 
 Къалмыкъ Аднанщ. Сыт-тIэ 
ар щIэ-Къалмыкъыр жы-
пIэ мэ, къыттрагъэIукIауэ 
щыта унэцIэр къищтауэ 

аращ. Зэрыхъуаращ: си 
адэшхуэ Хьэбашэрэ абы и 
къуэшхэу ХьэкIашэрэ Хьэж-
мударрэ шы гуартэ яIэу 
щытащ. Шыхэр «къалмыкъ 
фэху» жыхуаIэм зэпымыууэ 
яхуурэ абыхэм ягъэхъурти, 
къыщыкIуэжым «Къал-
мыкъхэр къокIуэж», - жа Iэу-
рэ жылэдэсхэр гушыIэурэ а 
цIэр ятеIукIа хъуащ. Арати, 
Аднан Хэкум къыщыкIуэ-
жым, а унэцIэр зезыхьэ ди 
лъэпкъэгъухэр мыбы зэры-
щыIэм щхьэкIэ апхуэдэу 
иригъэтха хъуащ. Сэ сыт 
щыгъуи сегупсысырт Баш-
кур унэцIэр къыздитхам. 
Архивым къыщызгъуэтащ 
щIыналъэм икIа унагъуэ-
хэм я цIэ-унэцIэхэр, я ныб-
жьыр, я Iыхьлыхэр зэрыт 
дэфтэр. Абы зэритымкIэ, 
ди унэцIэр Пщыгъурщ. Ар 
Сирием «Башкуру» щатхауэ 
аращ.  

- Уи унагъуэр нэхъ гъунэ-
гъуу къэдыбгъэцIыхуамэ 
арат.

- Си щхьэгъусэр Лъэн-
кIэпIашэхэ япхъущ, бынитху 
зэдэтпIащ. Хэкум дыкъы-
щы кIуэжым щыгъуэ, нэхъы-
жьыр илъэс 13 хъуагъэнт, 
щIалэ нэхъыщIэ дыдэр 
 гъуэгум махуиплIкIэ дыте-

тауэ, япэу къэпсэлъауэ 
арат. Иджыпсту «Дыгъэ» 
IуэхущIапIэр хъыджэбз нэ-
хъыжьым - Дыгъэ зи цIэр 
аращ - Альбросрэ Къаз-
бэчрэ и гъусэу егъэлажьэ. 
Адрей тIум я цIэхэр - Да-
ринэ, Мысост сымэщ. Да-
маск дежи адыгэбзэкIэ 
«Дыгъэ» тетхауэ мы фото-
ательем хуэдэ 1980 гъэм 
япэу къыщызэIусхауэ щы-
тащ. 

- Иджыпсту сыткIэ уи зэ-
маныр бгъэнщIрэ? Сытым 
удихьэхрэ, ТIэлхьэт?

- Мазитху и пэ, Сауд 
Хьэрыпым сыкIуауэ щыта-
ти, абы сикIри Каири сы-
щыIащ. Иджы ар щIы-
жысIэращи, абы щыпсэууэ 
нэIуасэ схуэхъуа Шэрджэс 
Набил сызригъэдэIуамкIэ 
сывдэгуэшэну аращ. Ар ар-
хивым щылэжьауэ куэдым 
хещIыкI. Абы зэрыжиIэм-
кIэ, Джэрыджэ (Гирга) къа-
лэм дэсхэр адыгэ лъэпкъым 
къытекIахэрщ, зэрыпса-
лъэр хьэрыпыбзэщ, я анэ-
дэлъхубзэр ящIэжыркъым. 
А къалэмрэ абы пэгъу-
нэгъуу щыс нэгъуэщI зымрэ 
зэхэту адыгэу цIыху мелуа-
нитху щыIэу а щIалэм къе-
гъэлъагъуэ. Мысырыр (Еги-

пет) зэрыщыту къапщтэмэ, 
адыгэхэм къатехъукIыжауэ 
цIыху мелуан 15-м нэблагъэ 
къыщабж. ЗэрысщIэмкIэ, 
мы щIалэм адыгэ хаси абы 
щызэхишащ. 

Сэ сфIэгъэщIэгъуэну 
иджыпсту содж ди лъэп-
къым и тхыдэр, псалъэм 
папщIэ, адыгэ мамлюкхэм 
ятеухуахэр. Къэбгъэлъа-
гъуэмэ, тхыдэджхэр иджы 
нэхъ тотхыхьыж адыгэхэр 
Мысырым и тету щыщытам 
куэд зэрахузэфIэкIамрэ 
лъэужь дахэ абы къызэры-
щагъэнамрэ. Апхуэдэуи 
иужьрей зэманым зыхызо-
гъэгъуазэ Къэнжал зауэр 
къыщIэхъуауэ щыта щхьэу-
сыгъуэм, ар зэрекIуэкIам, 
адыгэхэм акъылышхуэ 
яхэлъу абы зэрызыхуагъэ-
хьэзырам теухуауэ щыIэ 
хъыбархэми. Мыхэр Iэмал 
имыIэу тщIэн хуейуэ къызо-
лъытэ. ИкъукIэ тхыдэ 
гъэщIэгъуэн, тхыдэ къулей 
къыддогъуэгурыкIуэ. Сэ 
сыхуейт Къэнжал зауэм и 
фэеплъыр ягъэувауэ слъа-
гъуну. Ар здэщытыну зы-
хуагъэфэща щIыпIэм деж - 
Налшык къалэм Щоджэн-
цIыкIум и уэрамым тет мэж-
джытым и бгъум - илъэс 13 
хъуауэ къыщIэкIынщ мывэ 
зэрыщагъэтIылърэ. Абы те-
тхащ: «Мыбдеж Къэнжал 
зауэм и фэеплъ щыты-
нущ», - жиIэу. Ауэ фэе-
плъыр нобэр къыздэсым 
ягъэувакъыми, сигу къоуэ. 
Мы Iуэхум арэзы щыте-
хъуащ ди щыхьэрым. Ауэ 
кIуатэркъым. Абы къыхэ-
кIыу иджыблагъэ  КъБР-м и 
Парламентым и депутатхэм 
захуэзгъэзащ лъэпощхьэ-
пор къызыхэкIыр зэзгъэ-
щIэну. Ди жагъуэ зэрыхъун-
щи, абы и натIэ хъунумкIэ 
зэкIэ зыми сы къигъэгу-
гъэркъым. Ауэ сэ мы Iуэхум 
иджыри и ужь ситынущ, 
Тхьэм жиIэмэ.

- Упсэу, ТIэлхьэт! Ады-
гэгу пкIуэцIылъщ, лъэп-
къым утогузэвыхьри, 
Тхьэм уригъэфIакIуэ.

Епсэлъар
БАГЪЭТЫР  Луизэщ.

«Адыгэ псалъэ» газетым и хьэщIэщым 
къытхуеблэгъащ Европэм щыIэ Адыгэ Хасэ-
хэм я федерацэм и тхьэмадэ, хьэрычэтыщIэ 
Вэрокъуэ Затий.

- Затий, Тыркум щыIэ Мударей адыгэ къуа-
жэрщ укъыщыхъуар. Жылэм и псэукIэм и 
гугъу уэзгъэщIынут, хэхэс адыгэхэм я гъа-
щIэр ди нэгу къыщIэдгъэувэфын папщIэ.

- Мударейр Узун-Яйлэ щIыналъэм и нэхъ 
 къуажэшхуэхэм ящыщщ. «Мударей сыкъыща-
лъхуащ» жыпIэу зыгуэрым зэхебгъэхамэ: «Абы 
щыгъуэм хабзэ пхэлъщ, анэдэлъхубзэр фIыуэ 
пIурылъщ», - жаIэ асыхьэту. Ауэ, ди жагъуэ 
зэрыхъунщи, ди адыгэ къуажэхэр кIуэтэху нэхъ 
мащIэ мэхъу, абыхэм щыпсэум я бжыгъэри 20 - 
40 хуэдизыну аращ. Япэм хуэдэжкъым. Лэжьы-
гъэ Iуэху зэрахуэу нэхъыбэр къалэшхуэхэм 
 кIуащ, абы дызыхуишар тыркухэм дазэры-
хэшыпсыхьыжырщ. Дауэ мыхъуми, лъэпкъыш-
хуэм ухыхьа нэужь, анэдэлъхубзэр хуэмурэ 
пIэщIоху. Дэ дыкъыщалъхуам, ди зэманым 
жысIэнщи, хамэщIым дызэрисым емылъытауэ, 
адыгэ хабзэм пщIэшхуэ иIэу, адыгэ хьэл-щэн 
яхэлъу, адыгэ псэукIэ зэрахьэу щытащ. Муда-
рей къуажэм епхауэ нэхъыбэрэ сигу къэкIыжыр 
унагъуэ псоми хэхауэ хьэщIэщ яIэу зэры-
щытарщ. ХьэщIэщхэм нэхъыжьхэр щызэхэ-
тIысхьэрти, я псэуныгъэм теухуауэ зэчэн-
джэщхэрт, унафэ ящIырт. Абдеж щегупсысырт 
гъащIэр нэхъ тыншу ирахьэкIа зэрыхъунум, 
 мы хъу мыщIэ къащымыщIыным. Къуажэ 
лIыжьхэр чэзууэ унагъуэ-унагъуэкIэрэ кIуэуэрэ 
пщыхьэ щхьэхэм зэхэст. Зы унагъуэм хьэщIэ 
къы хуеблэгъамэ, бысымым и гъунэгъухэри 
 къриджэнут, «хьэщIэ къысхуэкIуащ» яжриIэу 
иригушхуэу. КъыкIэлъыкIуэу а хьэщIэр гъунэ-
гъухэми ирагъэблагъэурэ чэзууэ щагъэхьэ-
щIэрт, ефэ-ешхэ ин къызэIуахырт, пщIэ-нэмыс 
зэры хуащIыр зыхрагъащIэу. 

КъищынэмыщIауэ, нэгъуэщI зы хабзи 
зэпымыууэ хамэщIым щызэрахьащ. Зи гугъу 
сщIыр щIыхьэху жыхуэтIэращ: зыгуэрым унэ 
иухуэн хуеймэ е мэш кърихьэлIэжынумэ, абы и 
деж кIуэуэрэ псори ядоIэпыкъу. А Iуэхум нэ-
хъыжьри щIалэгъуалэри нобэр къыздэсым 
хэтщ. НэгъуэщI зы гъэщIэгъуэни вжесIэнщ: 
 Къайсэр къалэм щыдиIэщ Мударей адыгэ хасэ. 
Абы и къалэныр сыт жыфIэмэ, къуажэдэсыр 
Iуэху иIэу къалэм кIуамэ, япэщIыкIэ хасэм 
 Iуохьэ, и узыншагъэм теухуауэ сымаджэщым 
кIуэну арами нэгъуэщIми абы нэхъ хэзыщIыкI 
гуэр гъусэ хуащIри, и дэIэпыкъуэгъуу и Iуэхухэр 
хузэфIагъэкI, итIанэ къуажэм ирагъэжьэж. 

- Нэхъыжьхэм фызыщIагъэдэIуу щытахэм 
ящыщу сыт уигу къинэжа?

- Зэпымыууэ жаIэу зэхэсхар Хэкур зэрыда-
хэрт, зэрыжэнэтырт. «Ди Хэкужь жэнэтыр диIэ-
жамэ», - жаIэу кърагъэжьэнти, куэдрэ ди лъа-
хэм тепсэлъыхьу зэхэсынт. ИтIанэ мыувыIэу я 
бзэгупэм телът: «Ди лъахэм щыдгъэзэжынур» 

псалъэхэр. Адыгэ лъэпкъым и щхьэм къри-
кIуам и зэранкIэ, хамэщI къыщыхутахэм къа-
гъэзэжыныр я гугъэм куэдрэ хахакъым, уеб-
лэмэ зы илъэс щэныкъуэ хуэдэкIэ унэ-жьэгу 
ямыухуэу ахэр зэхэсауэ жаIэжыр. ИужькIэ 
къызэрамыгъэзэжыфынур къагурыIуэри, 
 лъапсэ ящIу хуежьащ. Хэкум щызэрахьа хаб-
зэхэр зэрыщытым хуэдэ дыдэу зэрахьащ а ди 
нэхъыжьхэм. Ди зэманми щIэблэм ахэр 
яIэщIэхупауэ жыпIэфынукъым, ауэ, ди жагъуэ 
зэрыхъущи, нэхъ пасэм хуэдэу щытыжкъым.

- Затий, зэрысщIэмкIэ, илъэситIым нэблэ-
гъащ Налшык къалэм унэ къыщыпщэхуауэ 
узэрыщыпсэурэ. Сыт хуэдэ гугъэхэр еппхрэ 
Хэкум?

- Пэжщ, илъэситI мэхъу си Iуэхухэр зэрызэте-
зухуэрэ. Ауэ илъэсибл и пэ лъандэрэ сыкъакIуэ-
сыкIуэжу сыIутащ. Германиеращ сызыщыпсэу-
ри, абы щыIэ адыгэ унагъуэхэр гуп-гупурэ 
 къасшэурэ щIыналъэм тIэу-щэ абыхэми зы-
щезгъэплъыхьащ. Хэкурыс щIалэгъуалэм щы-
щи сшэурэ, Европэм щыIэ я лъэпкъэгъухэм 
хэзгъэплъащ. Си къуэпсхэр къыщежьэм гурэ 
псэкIэ сыпыщIащи, сфIэкъабылщ хэхэс 
адыгэхэмрэ хэкурысхэмрэ зэнэIуасэ сщIыныр. 
Сегупсысырт: си зы лъакъуэр си Хэкужьым иту, 
адрейр сыщыпсэумкIэ щыIэу схуэщIамэ си 
насыптэкъэ, жысIэу. ЗэрыжысIам хуэдэу, си 
Iуэхухэр зэхуэхъури, Налшык унэ щызэзгъэпэ-
щащ. Иджы зэрыжысIэращи, мыбыкIэ 
сыщыIэщ, Германием сокIуэри сыкъокIуэж. 
Япэм зэрыщытар - абыкIэ сыщыIэу, Хэкум сы-
къакIуэурэ сыкIуэжут. Апхуэдэу си Iуэхур схузэ-
хъуэкIащи, нэхъыбэм ди щIыналъэ дахэм 

сыщыIэщ. Тхьэм жиIэмэ, апхуэдэу щытынущ. 
Сэ гугъэфIхэр изопх адыгэу мы дунейм тетым, 
дэнэкIэ ахэр щымыпсэуми - Европэ ирехъу, 
Америкэу щрет - щIыналъэу диIэр мы Хэкужьыр 
зэрыарар зыщамыгъэгъупщэу зэманым 
дыдэбэкъуэфыну. Я адэжь щIыналъэр зрагъэ-
лъагъуну, загъэпсэхуну мыбы къакIуэ къудей 
мыхъуу, согупсыс мынэхъыкIэу хьэрычэт Iуэху-
ри мыбдеж зэрыщащIэфынум, къэкIуэж за-
къуэмэ. 

- ШхапIэ къызэIупхауэ зэхэсхащ. Ар дауэ 
зэбгъэхъулIа?

- Германием илъэсий хъуауэ щызиIэщ зы 
хьэрычэт Iуэху мыин, «фаст-фуд»-м епхауэ. Ар 
си лэжьыгъэ нэхъыщхьэм къыдэкIуэу, сызыди-
хьэх Iуэху хуэдэу аращ. ЗыгуэркIэ щхьэпэнщ 
жысIэри, абы хуэдэщ Налшык къалэм и Къэбэр-
дей уэрамым къыщыщызэIусхар. Абы щы-
дупщэфI тырку шхыныгъуэхэр зэрызэхэлъыр дэ 
езыр-езыру къэдгупсысыжащ, нэгъуэщIхэм 
ейм ещхькъым. Дэ тщIыр яшха нэужь, «мыр 
хьэлэмэтщ» къыджаIэ. Мы Iуэхур къыщIэз-
гупсысами хъыбар кIэщI иIэщ, си сабиигъуэм 
къикIыу. СыщыцIыкIум щегъэжьауэ си нэгум 
къыщIэнауэ щIэтщ си анэм - Мэлыхъуэунэхэ 
Марьян - мыувыIэу щIакхъуэ игъажьэу зэры-
щы тар. ИтIанэ нэщI мазэ ихьэгъуэм, хьид пщы-
хьэщхьэм, нэгъуэщI сыт хуэдэ гуфIэгъуэм дежи 
абы лэкъум игуэшырт. СыцIыкIуу си анэм сри-
гъусэти, абы ипща тхьэвыр сэ сыт щыгъуи 
 згъажьэрт. Апхуэдэу хупцIынэм Iэрыхуэ сыхуэ-
хъуауэ, а IэщIагъэр си гум щызгъафIэу жыпIэ 
хъунущ. 

- Затий, уэ Европэ щыIэ Адыгэ хасэхэм я 
федерацэм уритхьэмадэщ. Мы зэманым сыт 
хузэфIэкIрэ IуэхущIапIэм?

- Адыгэ хасэхэр тхьэмахуэ къэс зэхохьэ. Нэ-
хъыщхьэ дыдэу яIэ къалэныр щIэблэр ягъэ-
сэнырщ. Абы къищынэмыщIауэ, ныбжьыщIэхэр 
зэроцIыху, зэрыадыгэр ящымыгъупщэу, къэ-
фэкIэ, пшынэ еуэкIэ, нэгъуэщI лъэпкъ IэщIа-
гъэхэри ящIэу къэхъун папщIэ лэжьыгъэ 
пыухыкIа щокIуэкI. Бзэм теухуауэ дерсхэр 
щыIэщ. Мазэм зэ унагъуэхэр псори зэгъусэу 
хасэм йокIуалIэ, пщэдджыжьышхэ зэдащIри, 
махуэр абдеж щагъакIуэ. Апхуэдэ Iуэхум и фIы-
гъэкIэ Европэм щыIэ адыгэхэр зэпыщIа мэхъу, 
зэрыцIыхуу, зэрылъытэу мэпсэу. Дригушхуэу 
зы Iуэху диIэщ: хасэхэм ди щIэблэр къашэн 
щIадзэ я ныбжьыр илъэсипщIым щыщIэдзауэ. 
Зыщыщ лъэпкъымкIэ хэт уемыупщIми, «сэ 
сыадыгэщ» къыбжиIэфынущ. Си гугъэмкIэ, 
ари куэд и уасэщ. Иджы дыщIохъуэпс Хэкум 
ахэр пыщIауэ, къэкIуэжу, адыгэбзэм нэхъ гу-
лъытэ хуащIу, ябгъэдэлъ щIэныгъэр мы лъэны-
къуэмкIэ къыщагъэсэбэпу тлъагъуну. Зэрыт-
хузэфIэкIкIэ ахэрщ зи ужь дитынур.

- Тхьэр арэзы къыпхухъу, Затий. Ди гуапэщ 
фи мурадыфIхэр къывэхъулIэну.

Епсэлъар  КЪАНЩАУЭ  Мэлычыпхъущ.

ВЭРОКЪУЭ Затий: «ЩIыналъэу диIэр мы Хэкужьырщ»


